
БИЗНЕС ӨКІЛДЕРІМЕН 
КЕЗДЕСУ

Үкімет үйінде ҚР Премьер-министрі 
Әлихан Смайыловтың орта бизнес 

өкілдерімен кезекті кездесуі өтті. Бұл 
жолы кездесуге Қарағанды, Шығыс 

Қазақстан, Абай, Ұлытау өңірлерінің 
кәсіпкерлері қатысты. 

Индустрия және инфрақұры лым дық 
даму министрі Марат Қарабаев қазақ
стандық кәсіпорындардың ішкі нарыққа 
өңдеу өнеркәсібі өнімдерін жет кізуді $46 
млрдтан астамға арт ты руға мүмкіндігі 
бар екенін, атап айт қанда, мұнайгаз 
машина жасау өнім деріне (арматура, 
сорғылар, жаб дықтар), құрылыс мате
риалдарына (тұс қағаздар, қабырға жа
бындары, ламинат, керамика), киім
кешек, аяқ киім, ты ңайт  қыштарға және 
т. б. сұраныс жоға ры екенін жеткізді. 

Кәсіпкерлерді қолдау және ынта
лан  дыру мақсатында Үкімет инфра
құрылымды дамыту, жеңілдетілген 
қар  жы бөлу және отандық өндірушілер 
са лықтық жеңілдіктер, субсидиялар 
және басқа да қолдау түрлерін ала ала
тын офтейккелісімшарттар жасау бо
йынша шаралар қабылдайды. 

Кездесу барысында орта бизнес 
өкілдері өз қызметтері жайлы тоқта лып, 
бірқатар түйткілді мәселелерді көтерді. 
Атап айтқанда, жалпы қуа ты жылына 40 
мың тоннадан астам өнім шығаратын 
металл бұйым да рын ыстықтай мы
рыштау зауыты ның құрылысы; сою 
алаңы мен тоңа зытқыш қоймалары бар, 
етті қайта өңдеу және шұжық өнімдерін 
өткізетін 10 мың басқа арналған мал 
шаруашылығы кешенін құру; тау шаң
ғысы, фристайл және жасанды қармен 
сноуборд тебу бойынша оқужаттығу 
орталығы, сондайақ басқа да бірқатар 
нысан құрылысы бойынша жобалар 
таныстырылды. 

Сонымен қатар жеңілдетілген не
сие лендіру мен субсидиялау, мал азы
ғын дайындау, жол құрылысы, кө тер ме 
саудатарату орталықтары мен көкөніс 
қоймаларына қатысты мәселелер тал
қыланды. Бұдан басқа, Алакөл және 
Бал қаш көлінің демалыс аймақтарын 
дамыту барысы жанжақты талқыланды. 

Атап айтқанда, «Alakol Kazakhstan» 
ЖШС директоры Елена Асылбекова 
туристік нысандарды тұрақты электр 
энергиясымен, орталықтандырылған 
су мен жабдықтау және кәріз жүйе
сімен қамтамасыз ету, әуе қатынасын 
кеңейту, сондайақ демалыс аймақта
рында байланыс пен интернет сапасын 
жақсарту қажеттігі туралы айтты.

Тағы бір өзекті тақырып қой ша руа
шылығын дамыту болды. «Eurasia Agro 
Semey» ЖШС басшысы Ерлан Мұқашев 
шикізатты өңдеуді қатар да мыта оты
рып, мал санын 50100 млн басқа дейін 
арттыру жоғары әле уетін атап өтті. 
Оның айтуынша, бұл Қазақстанды 
қош қар, қозы және қой етінің ірі экс
порттаушылары қата рына қосуы мүмкін. 
Кәсіпкер сон дайақ қазақы қозы мен 
қойдың ұлт тық брендін құру идеясын 
айтып, тиісті бизнесбастамаға уәкілетті 
мемле кет тік органдар арқылы кешенді 
қолдау көрсетуді сұрады.

Үкімет басшысы қазіргі уақытта 
рес публикада бизнеске қойылатын ар
тық реттеу талаптары қысқартылып, 
мемлекеттік бақылау мен қадағалауды 
автоматтандыру жүргізіліп жатқанын, 
бұл келесі жылдан бастап тәуекелдерді 
басқару жүйелері негізінде арнайы ма
манның қатысуынсыз тексеру таға йын
дауға мүмкіндік беретінін айт ты. Бұл 
тексерулер санын азайтып, олар дың 
тиімділігін арттырады. 

Қорытындылай келе, Премьерми
нистр уәкілетті мемлекеттік органдарға 
кәсіпкерлердің ұсыныстарын мұқият 
зерделеуді және кездесу барысында 
көтерілген проблемалық мәселелерді 
шешуді пысықтауды тапсырды.

Айдар САЙЛАУОВ,
«Сыр бойы»

Мадияр ТӨЛЕУ,
«Сыр бойы»

ЕРТЕҢ – КӨЛІК ҚЫЗМЕТКЕРЛЕРІ КҮНІ
Облыс әкімінің құттықтауы

КӨЛІК ИНФРАҚҰРЫЛЫМЫ – 
ДАМУ ДРАЙВЕРІ

Сыр елі көлік саласын және көлік дәліздерінің транзиттік әлеуетін дамыту үшін зор күш-жігер жұмсауда. 
Әсіресе кейінгі жылдары көлік саласындағы үлкен өзгерісті ел көріп отыр. Облыс әкімі Нұрлыбек Нәлібаев тың 
бастамаларды қолға алумен қатар тәртіп пен жауапкершілікті күшейтті.

Жолаушылар тасымалы – қашан да елдің экономикалық және саяси өмірінің маңызды саласы. Қазақстан-
ның орасан зор аумағы, халық тығыздығының төмендігі, елді мекендердің бір-бірінен алшақтығы, әлемдегі 
интеграция мен жаһанданудың үдемелі процестері дамудың басым бағыттарының біріне айналдырғаны рас. 

Тамыз айының бірінші жексенбісі – «Көлік қызметкерлері күні» кәсіби мерекесі. Атаулы күн 1998 жылғы 
20 қаңтардағы «Қазақстан Республикасындағы кәсіптік және өзге де мерекелер туралы» ҚР Президентінің 
№3827 Жарлығына сәйкес белгіленген.

Құрметті көлік және жол 
саласының қызметкерлері 

мен ардагерлері!

Сіздерді кәсіби мерекелеріңізбен шын 
жүрек тен құттықтаймын.

Бүгінгі таңда, автожол саласын жаңғырту 
бойынша ауқымды міндеттер атқарылып ке
леді. Облыс аумағындағы 212 елді мекенді 
аудан және облыс орталығымен жалғайтын 205 
тұрақты автобус қатынасы ұйымдастырылған.

Өңірден тыс Астана, Алматы, Шымкент, 
Түркі  стан, Жезқазған, Ақтөбе, Сарыағаш 
қалаларына жолаушы тасымалдау қызметтері 
тұрақты көр сетілуде.

Жыл санап сапалы сервистің өрісі артып 
келеді. Оның нақты нышаны – биылғы бірінші  
жартыжылдық қорытындысында автомобиль 
көлігімен 10,4 млн жолаушы тасымалданып, 
2022 жылдың осы кезеңімен салыстырғанда 33 
пайызға көбейді.

Қызылорда қаласының жолаушылар тасы
малын жақсартып, үлкен сыйымдылықтағы 
жаңа автобустармен толықтыру бойынша да 
маңызды жұмыстар жасалды.

Облыс орталығындағы жолаушылар тасы
малдау қызметін жақсарту мақсатында өткен 
жылы 150 жаңа автобус алдық. Биылғы жылы 
тағы да 150 автобус алынады. Осылайша, біз 
аймақтың бас шаһарындағы қоғамдық көлік 
мәселесін түбегейлі шешеміз.

Жолаушылар мен тасымалдаушыларға са
па лы қызмет көрсететін, барлық стандарт 
талаптарына сай, заманауи үлгідегі жаңа авто
вокзал құрылысы басталды. Автовок залдың 
жоба құны 975 млн теңгені құрайды. Биыл жыл 
соңына дейін толық пайдалануға беріледі.

Әуежай қатынасын жетілдіруге қатысты да 
жағымды жаңалығымыздан халық хабардар. 
«Болат Өтемұратов қорының» демеу ші лігі
мен құны 15 млрд теңгені құрайтын «Қор қыт 
Ата» әуежайының жаңа жолаушылар тер
миналы салы нуда. Нысан келер жылы толық 
пайдалануға беріледі. Нәтижесінде жолау
шылар тасымалы 130 мыңнан 200 мыңға ұл
ғаймақ. Бұл жоба облыстың әлеуметтікэко
номикалық дамуына серпін берері сөзсіз. 
Сонымен қатар, жоба іске асырылғаннан кейін, 
авиациялық әкімшілікпен бірлесіп, ішкі және 
халықаралық рейстер санын ұлғайтамыз.

Көлік саласына қатысты және бір жағымды 
жаңалық – «Қазақстан Темір Жолы» АҚ ком
пания сымен бірлесіп тарихи жәдігер сана
латын темір жол вокзалы ғимаратын қайта 
жаңғыртуда мыз. 

Жол инфрақұрылымын дамыту бағытына 
да аса мән беріп келеміз. Биыл жол инфра
құрылымын дамытуға рес пуб ликалық және 
облыстық бюджеттен барлығы 36 млрд теңге 
бөлініп, жалпы ұзын дығы 570 шақы рымды 
құрайтын автомобиль жолдары мен көшелер 
және көпір өткелдері жөндеуден өткі зілудe.

Қайнаған тіршілік – күрежолдың бойында. 
Жол – өмірдің өзегі, тынымсыз тірліктің қай
нар көзі. Сырдың жері – тоғыз жолдың торабы. 
Барлық ауданқала теміржолмен, тас жолымен 
өзара тығыз байланыста.

Қазақ «жол салғанның сауабы көп» дейді. 
Ерен еңбектеріңіз үшін алғыс айтамын.

Бүгінгі мереке мерейлеріңізді өсіріп, мәр
тебені көтере берсін! 

Әрдайым отбасыларыңызға бақбереке 
қон  сын!

Құрметпен, 
Нұрлыбек НӘЛІБАЕВ,

облыс әкімі

АКЦИОНЕР АТАНУ: 
тренд пе, табыс па?

Бұрын тек атын ғана естіген, дамыған елдерде халықтың қалыпты дағдысына 
айналған акция сатып алу ісі кейінгі жылдары елімізде де ілгері басты. Акционер 

атануға құмарлардың дені – кәсіпкерлер мен қаржысын тиімді басқарғысы 
келетін жастар. Сол арқылы бірталай ақша тауып жүргендер де жетерлік. 

Бірақ акционер атанудың қызығы мен шыжығы жайлы халықтың көп бөлігі біле 
бермейді. Негізі акционерлердің көбеюі ел экономикасының дамуына әкеледі 

десек те, бұл істі даму мен дағдарыстың арасындағы ойынға теңейтіндер бар. 
Ендеше тақырыптың түбіне үңіліп көрейік.

Байлықтан үміттілердің 
үлесі артты ма?

Қазір биржада сатылып жатқан құнды қа
ғаз   дардың санында есеп жоқ. Отандық ком
паниялардан бастап, банктердің, әрісі әлемге 
танымал брендтердің акциялары сау далануда. 
Дегенмен мамандардың көбі әлі де акция сатып 
алатын қазақстандықтардың саны аз екенін 
айтып жатады. Шетелдіктер үшін құнды қағаз 
сатып алу қалыпты дағдыға айналса, бізде бұл 
әлі де таңсық сала. Ал акционерлерді көбейту 
ел экономикасын көтерудің бір тетігі ретінде 
қарастырылады. Дегенмен акционер атанар 
алдында ескерер дүние көп. Жалпылама айтар 
болсақ, акция – белгілі бір компанияның 
сатылымға шыққан үлесі. Әуелі брокерлік шот 

ашып, құнды қағаз сатып аласыз. Осылайша 
акционер атанасыз. Табыс табу жайы тікелей 
компанияның кірісіне байланысты. Мәселен, 
депозитте сақтаған қаражатыңыздың сыйақысы 
ай сайын тұрақты түрде 1015 пайызға артуы 
мүмкін. Бірде 40 пайызға, бірде тіпті 200 пайызға 
дейін өседі. Немесе керісінше құны құлдырайды. 
Сол үшін сауатты сауда жасау маңызды. Осы 
тұста елімізде акцияларының құны жақсы 
өсетін Kaspi Bank пен әлемдік нарықтағы Ap
ple компаниясын тілге тиек етсек болады. 
Экономист Рашид Жақсылықов акция сатып 
алудың бәрінен бұрын отандық компанияларға 
әсері көп екенін айтады. 

– Көп мәселені кредитпен шешетін отбасы 
ІРОны қайдан алсын?! Бұл жасыратын дүние 
емес. Акцияның екі пайдасы бар. Экономикалық 
тәжірибе аламыз. Екіншіден, ұлттық компания

ларды ашық түрде жылдам жұмыс істеуге бейім
дейміз. Жалпы акцияның бағасы әртүрлі, құнды 
қағаздар құны 100 теңгеден де басталады. 1000 
теңгелігі де бар. Бастапқыда орташа есеппен он 
мың теңгеге сатып алған жөн. Акционер атану 
үшін әуелі сатып алушы мен сататын компания 
арасындағы делдал, яғни брокерлік компанияны 
дұрыс таңдау керек. Өйткені алаяқтар көп. 
Келесі қадам, акцияларын сатылымға шығарған 
компанияның бүгіні мен болашағын әбден 
зерттеу қажет, – дейді маман. 

Қазақстандықтар үшін шетелдік компания 
акцияларын алуға еш шектеу жоқ. Қазірдің 
өзінде отандық акционерлер 52 елдегі ең таны
мал компаниялардың акцияларын сатып алып, 
пайдасын көріп келеді екен.

Биылғы жартыжылдықта Шиелі ауданының 
әлеуметтік-экономикалық дамуында оң нәтиже 

бар. Атап айтқанда, есепті кезеңде аудан 
бюджетінің кірісі 5 млрд 438 млн теңгеге 

артып, 112,7 пайызға орындалған. Сонымен 
қатар экономиканың негізгі тірегі саналатын 

маңызды салалардың бірі – өнеркәсіп 
өнімдерін өндіру көлемі 36,1 млрд теңгені құрап 

отыр. Бұл былтырғы жылдың осы кезеңімен 
салыстырғанда 102,5 пайызға өскенін көрсетеді. 

Оның ішінде өңдеу өнеркәсібі  15,9 млрд 
теңгенің өнімін өндірген. Бұл туралы өңірлік 

коммуникациялар қызметінде өткен баспасөз 
конференциясында аудан әкімі Нұржан 

Ахатов айтты.  Брифингте ауданда  алты айда 
атқарылған жұмыстар сараланып, алдағы 

жоспарлар таныстырылды.

– Жыл басында аудан бюджеті 10 млрд 754 
млн теңге көлемінде бекітілді. Оның ішінде  
бюджеттің өз кірісі – 4 млрд 298 млн теңге. 
Шиеліде экспорт көлемі де артып келеді. Мәселен, 
ірі кәсіпорындардың бірі – «Фирма Балауса» 
ЖШСның «Баласауысқандық кенішінде қара 
тақта тасты автоклавты өңдеу» жобасы. Осы 
кәсіпорыннан шығарылған 190 630 тонна 
өнім Ресей, Ұлыбритания, Австрия елдеріне 
экспортталды. Сонымен қатар, «Гежуба Шиелі 
Цемент Компаниясы» бірінші жартыжылдықта 
Өзбекстанға 81 579 тонна цемент жөнелтті. 
Жалпы негізгі капиталға салынған инвес ти
цияның көлемі 16 млрд теңгені құрап, 2,2 есеге 
артты. Ал құрылыс жұмыстарының көлемі  5,5 
млрд теңгеге орындалды. Оның ішінде жеке 
тұрғын үй құрылысының жалпы ауданы 31 567 
шаршы метрді құрап отыр, – деді аудан әкімі.

Ауыл шаруашылығы саласында 6 млрд 431 
млн теңгенің өнімі өндіріліп, тиісті кезеңмен 
салыстырғанда 101,6 пайызға артқан. Сондай
ақ аудан бойынша 31 702 гектарға егін егілген. 
Соның ішінде негізгі дақыл – күріштің үлесі  13 
189 гектарды құрап отыр. 

– Ауыл шаруашылығы құрылымдары жаңа
дан техникалар алып, ауданға 506 млн теңге 
инвестиция тартылды. Сонымен қатар, 5405 
гектар жерге картоп, көкөніс, бақша дақылдары 
орналастырылды. Ал күріш көлемі өткен жыл
мен салыстырғанда ұлғайды. Сапалы өнім 
алу үшін судың мол болуы керегін ескеріп, 
қазіргідей су тапшылығы орын алған тұста егіс 
алқаптарына 59 жерге насос қойылды. Сондай
ақ, «Олжа Агро» ЖШС 1200 бас асылтұқымды 
ірі қара малының тауарлысүт фермасын ашу 
бағытында серіктестік басшыларымен келі сімге 
келіп отырмыз. Ферма құрылысын «Алға бас» 
ауылынан салу жоспарлануда. Жемшөп қорын 
дайындау мақсатында серіктестікке Диір
ментаудан жер телімі әзірленіп, бүгінде таң
далған жер телімінің топырақ зерттеу жұмыс
тары жүргізіліп жатыр. Ферма ашылғанда 
ке мінде 80 адам жаңа жұмыс орнымен, жемшөп 
дайындағанда тағы 100ге жуық адам жұмыспен 
қамтылады деп күтілуде. Жоба аясында өңірі
мізге 10 млрд теңге инветиция тартылатын 
болады,– деп атап өтті Н.Ахатов.

Баспасөз конференциясында аудан әкімі 
азықтүлік бағасын тұрақтандыру үшін кемінде 
өнім сақтайтын екі қойма салу көзделгенін 
айтты. Қазірдің өзінде Шиелі кентінде жобалық 
құны 170 млн теңге болатын, сыйымдылығы 700 
тонна көкөніс сақ тау қоймасының құрылысы 
басталып, мұздат қыш құралжабдықтары ор
натылуда. Облыс әкімінің тапсырмасына сәй
кес жоспардан тыс 1520 гектар қосымша жер 
дайындалып, 1390 отбасына үлестірілген. Оның 
ішінде 520 гектар жерге тамшылатып суа
ру әдісі арқылы көкөнісбақша егілген. Сон
дайақ, ауданның экспорттық әлеуетін арт
тыру бағытында ауыл шаруашылығы тауар 
өндірушілерінің тауарларын сырт елдерге 

экспортқа жөнелту үшін жүйелі жұмыстар 
жүргізілуде. Аудан әкімінің айтуынша, былтыр 
мамыр айында Қырғызстанға 20 тонна ақ күріш, 
Ресейге 421 тонна қарбыз, 275 тонна қауын, 
330 тонна қызанақ экспортталған. Ал еліміздің 
басқа да облыстары мен қалаларына 18 500 
тонна ақ күріш, 1 200 тонна қарбыз, 3 800 тонна 
қауын және 22 000 тонна жоңышқа жөнелтілген.

«Ауыл Аманаты» бағдарламасын іске асыру 
мақсатында 1,6 млрд теңгенің 409 жобасы 
ұсынылып  отыр. Жалпы ауданда 7523 шағын 
және орта кәсіпкерлік субъектілері тіркелген, 
оның 7254і жұмыс істеп тұр. Бұл тиісті кезеңмен 
салыстырғанда 114,9 пайызды құрап отыр. 

– Ауданда саудасаттық және туризм саласы 
бойынша құны 2 млрд теңгені құрайтын 10 
жобаның құрылысы басталып, бүгінде 2 нысан 
пайдалануға берілді. 25 адам тұрақты жұмыспен 
қамтылып отыр. Жыл соңына дейін қалған 
жобалар іске қосылғанда 250 жаңа жұмыс орны 
ашылады. Сондайақ, есепті кезеңде мемле
кеттік бағдарламалар бойынша 2 млрд 687 млн 
теңгені құрайтын 225 жоба шағын несие және 
грант қаражатын алып, 350 жаңа жұмыс орны 
ашылды. Оған қоса, 20  жасқа 2,5 пайыздық  
шағын несие беру жоспарланған. Бүгінде 22 жоба 
өңірлік комиссияның оң қоры тындысын алып, 
7 жоба 31,5 млн теңгеге қаржы ландырылды. 
Қалған оң қорытынды алған 15 жобаны 67,5 
млн теңгеге қаржыландыру күтілуде. Мемлекет 
басшысының тапсырмасына сәйкес әзірленген 
Жалпыұлттық жобалар аясында биыл ауданда 
өндіріс бағытында 24,8 млрд теңгені құрайтын 5 
жеке инвестициялық жоба іске асырылуда, олар 
толық іске қосылған кезде 590 адам тұрақты 
жұмыспен қамтылады. Жалпы ауданның не гізгі 
макроэкономикалық көрсеткіштерінің орын
далуы тұрақты бақы лауда, – деді аудан әкімі.

Ауылдарды газдандыру бойынша да айтар
лықтай жұмыстар атқарылуда. Атап айтқанда, 
биыл 6 елді мекенге республикалық бюджеттен 
1 млрд 531 млн теңге бөлініп, газ желілері 
жүргізіледі. Бұл елді мекендер толықтай газға 
қосылғанда ауданның 78 пайызы «көгілдір 
отын  мен» қамтылмақ.  Шиелі кенті және 
Ы.Жақаев, «Бидайкөл», «Байсын», Н.Бекежанов, 
Ш.Қодаманов, «Ақмая», «Алғабас» ауылдары 
газға қосылған. Ендігі кезекте «Еңбекші», 
«Жиделіарық», «Алмалы», Ә.Тәжібаев, Досбол 
датқа, «Бестам» ауылдарына газ құбыры тар
тылуда. Жалпы Шиелі ауданы бойынша газға 
қосылмаған 16 елді мекен бар. 

Ауданда аяқсу, ауызсу, жол, құрылыс 
бағыттары бойынша да ауқымды жұмыстар 
атқарылуда. «Жайлы мектеп» ұлттық жобасы 
аясында 900 орындық мектеп құрылысы жос
парлануда. «Байсын» елді мекеніндегі жоба лық 
құны 853,4 млн теңге болатын 250 орын дық 
мектеп биылғы  оқу жылына  дейін пай да лануға 
берілмек. Келер жылы Жан сейіт елді мекенінде 
100 орындық заманауи мектеп құрылысы 
басталады.

Аймақ
ОБЛЫС ӘКІМДІГІНДЕ

Облыс әкімі Нұрлыбек Нәлібаевтың 
төрағалығымен 2023 жылдың 6 

айының қорытындысына арналған 
мәжіліс өтті. Онда Қызылорда 

облысының даму жоспарындағы 
көрсеткіштердің орындалуы, шағын 

және орта бизнестің дамуы бойынша 
атқарылған жұмыстар талқыланды.

Мемлекеттік жоспарлау жүйесінің 
өңірлік деңгейдегі негізгі стратегиялық 
құжаты – «20212025 жылдарға арнал
ған Қызылорда облысының даму жос
пары». Аймақ басшысы жоспарда көз
делген нысаналы индикаторлардың 
сапалы әрі мерзімінде орындалуын 
қамтамасыз етіп, тиімділігін арттыру 
керектігін атап өтті. 

– Биыл 120 нысаналы индикатордың 
орындалуы көзделген. Жыл соңына 
дейін 22 көрсеткіштің жоспарлы мәні
не қол жеткізілмеуі мүмкін. Өздеріңізге 
мәлім, барлық облыстық басқарма 
басшыларына, аудан, қала әкімдеріне 
даму жоспарының нысаналы индика
тор ларының орындалуын қатаң бақы
лау тапсырылды. Дегенмен бірқатар 
нысаналы индикаторлардың жыл 
соңы на дейін орындалмау қаупі бар, – 
деді облыс әкімі.

Облыстық экономика және қаржы 
басқармасының басшысы Қамбар
бек Мүбәраков 6 айдағы даму жос
пары ның орындалуы туралы баян
дама жасады. Баяндамашы об лыс  тық 

басқармалардың ныса налы инди ка
тор ларды орындау бары  сын саралап, 
әрбір көрсеткішке тал  дау жасады. 
Орын далмауы мүм кін көрсеткіштерді 
дәлелді түрде тө мендету, 25%дан 
асы ра орындала тын көрсеткіштердің 
жос парлы мәнін көтеру үшін тиісті 
сала лық министрлік термен жұмыс 
атқа руды ұсынды.

Орындалмауы ықтимал индикатор
лар облыстық ауыл шаруашылығы 
және жер қатынастары, жұмыспен 
қам туды үйлестіру және әлеуметтік 
бағ дарламалар,  денсаулық сақтау бас

қар маларына тиесілі. Аталған сала бас
шылары нәтижеге қол жеткізу үшін 
әрбір көрсеткішке талдау жасауы тиіс. 
Оларға орындалмау қаупі бар мәнді 
көрсеткіштерді дәлелді түрде төмен
дету немесе асыра орындалатын көр
сет кіш тердің жоспарлы мән дерін 
кө те ру бойынша салалық министр лік
тер мен жұмыс атқару тапсы рылды. 
Бар лық мемлекеттік орган басшы
лары ның әр тоқсан сайын белгіленген 
индикаторлар нәтижесі бойынша есебі 
облыс әкімінің төрағалығымен өтетін 
мәжілісте қаралады. 

Жиында 6 ай қорытындысымен 
ша ғын және орта бизнестің дамуы 
тура лы облыстық кәсіпкерлік және 
өнеркәсіп басқармасының басшысы 
Исатай Аңсат баяндама жасады. Бас
қарма басшысының айтуынша, шағын 
және орта кәсіпкерлікте 77590 субъект 
тіркелген. Кәсіпкерлік субъекті лері
нің өсу қарқыны бойынша облыс 
республикада 4орында. Биыл кәсіп
керлікті қаржылай қолдауға әр түрлі 
көздерден шамамен 23 млрд тең ге
ге жуық қаржы қарастырылды. Жар
ты жылда 2 мыңнан аса жобаға қар

жы лай қолдау көрсетілді. Облыс 
әкімі кәсіпкерлік және өнер кәсіп бас
қар масына шағын және орта кәсіп
керліктің негізгі макроэконо микалық 
көрсеткіштерінің өсімін қамтамасыз 
етуді және  жалпы өңірлік өнімдегі 
үлесін 21,5%ға арттыруды тапсырды. 
Сонымен қатар жауапты басқарма 
орта бизнестің үлесін 9%ға жеткізу 
бағытында нақты жұмыстарды үйлес
тіруі керек. 

Облыс әкімінің 
баспасөз қызметі

АЛТЫ АЙ және АЛДАҒЫ МІНДЕТ

– Жақында ғана облыс әкімінің бастамасымен 
елді мекендерді тазалық пен көгалдандыруға 
ынталандыру үшін «Үлгілі елді мекен» конкурсы 
өткенін білесіздер. Аудан орталығы – Әйтеке би 
кенті «Үздік аудан орталығы» номинациясымен 
үшінші орынға қол жеткізді. Қорытындысымен 
кейінгі үлгідегі жаңа техника – ассенизатор 
көлігі мен жол тазалайтын трактор берілді. 
Сондайақ Мемлекет басшысының тапсырмасына 
сәйкес, аудандағы орман қорын қорғауда еңбек 
етіп жүрген инспекторлардың жұмыс сапасын 
арттыру үшін 10 қызметтік мотоцикл, борттық 
және вахталық екі КамАЗ көлігін тапсырдық. 
Бұл – орманшыларға жүктелген міндетті жоғары 
дәрежеде орындау үшін берілген мол мүмкіндік, 
– деді аудан әкімі.

Қазалыда шағын және орта кәсіпкерлік сала
сында 6760 кәсіпкер тіркелген. Нақты жұмыс 
істеп тұрғаны – 96,5 пайыз. Аудан кәсіпкерлері 
тарапынан 4 млрд теңгенің өнімі өндіріліп, биыл 
8 кәсіпкерлік ғимарат бой көтерген. Оған 28 
адам тұрақты жұмысқа тұрыпты. Саланы қолдау 
үшін 247 жоба бойынша түрлі қаржы ұйымдары 
тарапынан бизнес өкілдеріне 2,2 млрд  теңге 
несие берілген.

– Жыл басынан бері Қазалы ауданынан Ресей, 
Беларусь, Дания, Германия, Тәжікстан, Қытай, 
Нидерланды елдеріне 3539 тонна ауыл шаруа
шылығы өнімдері шығарылды. Атап айтсақ, 2421 
тонна күріш, 557 тонна балық, 561 тонна қамыс 
экспортталды. Күріш демекші, елдегі диқан қауым 
17377 гектар жерге егін екті. Оның ішінде негізгі 
дақыл – күріш 6450 гектар. Ал бақша 1115, көкөніс 
950, картоп 315 және малазықтық дақылдар 6876 
гектарды құрайды. Сырдария өзенінің аяғында 
орналасқан Қазалының судан тапшылық көретіні 
рас. Соның алдын алу үшін биыл 3 су насосы 
сатып алынды. Одан бөлек, шаруашылықтар 
мен ауылдық округ әкімшілік теңгеріміндегі 25 
насос жұмыс істеп тұр, – деді өз сөзінде Мұхтар 
Оразбаев.

Ауданда газдандыру жұмысы қарқынды жү
руде. Бүгінде халықтың 63,2 пайызы «көгілдір 
отын» игілігін көріп отыр. Былтыр Қазалы қаласы 
мен Жалаңтөс батыр, Қ.Пірімов, «Басықара» 
ауылдары газға қосылған еді. Енді Абай ауылын 
газдандыру үшін 41 млн теңгеден астам қаржы 
бөлініп, құрылысмонтаж жұмыстары жүріп жа
тыр. Сонымен қатар, Ақтан батыр, Жанқожа 

батыр, Бекарыстан би, «Майдакөл», Ү.Түктібаев 
елді мекендеріне «көгілдір отын» жеткізу жос
парланған. Бес ауылға магистральдық газ құбырын 
тартуға жеке кәсіпкердің демеушілігімен жоба
сметалық құжаты әзірленіп, сараптамадан өткен.

Аудан әкімінің айтуынша, биыл Әйтеке би 
кенті мен Қазалы қаласы арасында салынып 
жатқан 4 жолақты жол құрылысы аяқталады. 
Аудан орталығындағы 14 көше асфальтталып, 24 
көшеге қиыршық тас төселуде. Екіншіден, іргелес 
жатқан Қазалы қаласының да 15 көшесі жөндеуден 
өтіп жатыр. Үшіншіден, ауыл арасындағы жол
дарды жөндеу жалғаса береді. Осы жылы екі 
лот бойынша аудандық маңыздағы «Қазалы
ҚожабақыБозкөлКәукей», Ғ.Мұратбаев ауылына 
кіреберіс және «Бекарыстан биҚожабақы» авто
жолдары жаңғыртылмақ. Бұл үшін бюджеттен 
1,2 млрд теңге ақша қаралған. Сондайақ Әйтеке 
би кенті мен «Басықара» ауылы арасындағы кө
пір толық аяқталды. Ал ірі жобалардың бірі – 
«Қарлаң» көпірінің құрылысын жалғастыруға 
бюд жеттен 1,6 млрд теңге бөлінген.

–  Алдағы уақытта ауданда «Жайлы мектеп» 
жобасымен екі мектеп бой көтереді. Бірі – Әйтеке 
би кенті мен Қазалы қаласының ортасынан салы
натын 600 орындық, екіншісі – Жанқожа батыр 
ауылында тұрғызылатын 300 орындық мектеп. 
Бұған қоса қазір аудан орталығынан 250 орындық 
білім ордасының құрылысы қарқынды жүріп 
жатыр. Ал Қ.Пірімов атындағы ауылда орналасқан 
№92 мектепті күрделі жөндеу жаңа оқу жылына 
дейін аяқталады. Биыл облыс әкімінің қолдауымен 
аудан оқушыларын тасымалдау үшін 3 заманауи 
автобус берілгенін де білесіздер. 

Құрылысты қосымша қамтысақ, «Бозкөл», 
«Кәукей» және Абай ауылында дәрігерлік амбула
тория салынып жатыр. «Кәукейдегі» клуб пен 
кент тегі 600 орындық мәдениет үйін биыл бітіру 
жоспарланған. Сонымен қатар, «Бірлік», «Майда
көл», Шәкен елді мекендерінен 100 орындық клуб 
салу үшін тиісті құжаттар әзірленді, – деді аудан 
басшысы.

Айта кетейік, биыл Ү.Түктібаев ауылында 
спорт кешені пайдалануға берілді. Сол сияқты 
Әйтеке би кенті, Қазалы қаласы, Бекарыстан 
би және Ғ.Мұратбаев ауылында да дәл осындай 
спорт тық ғимарат тұрғызуға тиісті құжаттар 
дайын далған.

БРИФИНГ

ҚАЗАЛЫ: 
7 ШЕТ МЕМЛЕКЕТКЕ 
ӨНІМ ЭКСПОРТТАЛУДА

Sb Sb
Ержан ҚОЖАС,
«Сыр бойы» Айнұр БАТТАЛОВА,

«Сыр бойы»

Биыл облыстың құрылғанына 85 жыл толды. 
Ал батыс аудандардың бірі – Қазалы 95 жылдық 

мерейтойын тойламақ. Жыл басынан бері 
бұған байланысты ауқымды шаралар өтуде. 
Алдағы уақытта мереке кең көлемде аталып 
өтеді. Тағылымы мен тәрбиелік маңызы зор, 
рухани-мәдени, спорттық бағыттағы түрлі іс-

шаралар ұйымдастырылып, бірқатар әлеуметтік 
нысандарды пайдалануға беру жоспарланған.

Бұл жайында ауданның 6 айлық есебін 
қорытындылаған Қазалы ауданының әкімі Мұхтар 

Оразбаев өңірлік коммуникациялар қызметінде 
өткен брифингте айтты. Сондай-ақ атқарылып 
жатқан жұмыстарға кеңінен тоқталып, алдағы 

жоспарларын бөлісті.

Облыс әкімдігінің мәжіліс 
залында көлік қызметкерлерінің 

кәсіби мерекесіне арналған 
салтанатты жиын өтті. 
Шарада облыс әкімінің 

орынбасары Нұрымбет Сақтағанов 
құттықтау сөз сөйлеп, сала 
мамандарын марапаттады.

Sb 3www.facebоok.com/syrboyi.kz/ https://twitter.com/syrboyi www.instagram.com/syrboyi_kz

Жолаушыларға 
жайлылық жасалған

Тарихы өткен ғасырдың 3040 жыл
дарынан бастау алатын сала бүгінгі күнге 
айтарлықтай өркендеп, дамып келеді. 
Тәуелсіздік шежіресімен бірге үлкен асу
ларды еңсерді. Заман ағымына қарай кө
лік саласында көптеген өзгерістер орын 
алды. Қазір халыққа қызмет көрсету сапа
сы анағұрлым жақсарған. Жолаушылар 
және жүк тасымалдау парктері жаңа тех
никалармен толығып, сервистік қызмет 
көрсету деңгейі де едәуір артқан. Олардың 
көпшілігі мемлекеттің қолдауы арқасында 
жүзеге асырылып жатыр.

Облыс аумағында 212 елді мекенді 
аудан және облыс орталығымен байла
ныс тыратын 205 автобус маршруты ұйым
дастырылған. 2023 жылдың І жарты
жылдығында автомобильмен 10,4 млн 
жолаушы тасымалданып, өткен жылдың 
осы кезеңімен салыстырғанда 33 пайызға 
артқан екен. 

Оған қоса, Қызылорда қаласының да 
қоғамдық көлік қызметі жақсарып, үлкен 
сыйымдылықтағы жаңа автобустармен 
то  лық  тыру бойынша ауқымды жұмыс тар 
істелгенін көріп жүрміз. Облыс орта лы
ғындағы жолаушылар тасымал дау қыз
метінің сапасын арттыру, жолаушы ларға 
жайлылық жасау мақсатында өткен жылы 
лизинг арқылы 150 жаңа авто бус алынған. 
Биылғы жылы да облыс орта лығының қо
ғамдық көлік қызметі мәсе лесін түбегейлі 
шешу мақсатында қосымша 150 автобус 
алу бағытында жұмыстар белсенді жүріп 
жатыр.

Айта кетейік, Сырдария өзенінің сол 
жағалауында жолаушылар мен тасымал
дау шыларға қызмет көрсететін, барлық 
стандарт талаптарына сәйкестендірілген 
зама науи үлгідегі жаңа автовокзал құры
лысы басталғаны да жағымды жаңалық. 

Әлеуеті асқан әуежай

Әуе көлігі саласында да бірқатар жұмыс
тар атқарылуда. Бүгінгі күні «Қорқыт ата» 
әуежайы арқылы аптасына 27 тұрақты рейс 
орындалуда, оның ішінде: Астана қаласына 
11, Алматыға 16 рейс ұшады. Бұл рейстерді 
«AirAstana», «Fly Arystan» және «QazaqAir» 
әуе компаниялары орындайды.

2023 жылдың І жартыжылдығы бойын
ша әуежайдан 67 мың жолаушы жөнелтілді, 
2022 жылдың осы кезеңімен салыстырғанда 
жолаушылар саны 19 пайызға көбейіп отыр.

– «Болат Өтемұратов қорының» демеу
ші лігімен ірі жоба жүзеге асырылуда. 2021 
жылдың 26 қазанындағы облыс әкім дігі, 
«Қорқыт ата әуежайы» АҚ және «Болат 
Өтемұратов қоры» арасындағы ынты
мақ тастық туралы меморандумға сәйкес 
«Қы зылорда қаласында «Қорқыт ата» әуе
жайының жаңа жолаушылар терми налын 
салу» жобасы іске асырылуда. Жоба ның 
құны 15 млрд теңгені құрап отыр. 

Терминал құрылысының жұмыстары 
2023 жылдың ақпан айынан басталып, 
2024 жылдың мамыр айының аяғында 
пайдалануға берілмек, яғни жоспардан 4 
ай бұрын аяқтау көзделген. Бұл нысанның 
құрылысы бірқатар әуе көлігінің көрсет
кіш терін шамамен 1,5 есеге арттыруға мүм
кіндік береді. Әуе көлігімен жо лау шы лар 

тасымалы көлемі 2022 жылғы 130 мыңнан 
жыл сайын 200 мыңға дейін ұлғаяды, жүк 
тасы мал дау кө лемі жылына 150 тоннадан 
240 тон наға дейін артады деген жоспар бар, 
– деді облыстық жолаушылар көлігі және 
автомобиль жолдары басқармасы басшы
сы ның мін детін атқарушы Жәнібек Сыз
дықов.

Жаңа әуежай терминалында халық ара
лық стандарт талаптарына сай жолау шы
ларға қызмет көрсетуге қажетті жағ дайлар 
қарастырылады. Бұл жоба өңіріміздің әлеу
меттікэкономикалық да муы на серпін бе
ре тіні сөзсіз. Сонымен қа тар, жоба іске 
асырылғаннан кейін, авиа циялық әкім 
шілікпен бірлесе отырып, ішкі және халық
аралық рейстер санын ұлғайту бойын ша 
жұмыстар да жүргізіледі.

Теміржолдан 
түсер табыс көп

Облыстық жолаушылар көлігі және авто
мобиль жолдары басқармасы «Қазақстан 
Темір Жолы» компаниясымен бірлесіп, 
Қызылорда қаласындағы өзіндік тарихи 
мәні бар теміржол вокзалы ғимараттарына 
қайта жаңғырту жұмыстарын жүргізуде.

Бүгінгі таңда облыс орталығынан 5 
жұп жолаушы пойызы ұйымдастырылған 
(«ҚызылордаКөкшетау», «ҚызылордаПе
тро  павл», «ҚызылордаПавлодар» (Жез қаз
ған арқылы), «ҚызылордаАлматыСемей», 
«ҚызылордаТүркістан»). Бұл бағыттар 
бойын ша облыстың тасымал жүйесі қазы
наға қыруар қаржы түсіріп, сапарға шық
қан дарға сапалы қызмет көрсетіп келеді.

Автожолдағы ахуал

Облыс аумағындағы жергілікті маңызы 
бар автомобиль жолдарының жалпы ұзын
дығы 3418,5 шақырымды құрайды. Оның 
1014,5 шақырымы – республикалық, 555 
шақырымы – облыстық, 1849 шақы рымы 
– аудандық маңызы бар автомобиль жол
дары.

Мемлекет басшысы Жолдауында авто
көлік жолының құрылысына, оның ішінде 
жергілікті жолдардың сапасына баса мән 
беруді, 2025 жылға дейін жергілікті ма
ңызы бар жолдардың жақсы және қана

ғаттанарлық деңгейдегі индикаторлық 
көр  сет кіштерін 95 пайызға дейін жеткізуді 
белгіледі.

– 2023 жылға жол инфрақұрылымын 
дамытуға республикалық және облыстық 
бюджеттен барлығы 36 млрд теңге бөлініп, 
ұзындығы 570 шақырымды құрайтын авто
мобиль жолдары мен көшелер және көпір 
өткелдері жөндеуден өткізілуде.

2022 жылы республикалық және облыс
тық бюджеттен 17,6 млрд теңге қаржы 
бөлініп, 368 шақырым жол жөнделді. Жал
пы, аталған жұмыстардың нәтижесімен 
жыл соңына дейін жергілікті жолдардың 
жақсы және қанағаттанарлық көрсеткішін 
87,5 пайызға жеткізу жоспарлануда.

Ағымдағы жылы ауқымды жобалар 
іске асырылуда. Соның ішінде Қызылорда 
қаласындағы Сырдария өзенінің сол 
жаға   лауындағы басты көшенің «Батыс 
ЕуропаБатыс Қытай» автотрассасымен 
жана сатын жерінде көлік айырығын салу 
жобасы аяқталуға жақын. Сонымен қатар, 
Ғ.Мұратбаев және Яссауи көшелерінің қиы
лысында теміржол арқылы өтетін жаяу 
жүргіншілер көпірін салу жобасы биыл 
басталды, – деді Жәнібек Шәкімбайұлы.

Қазір қалада Сұлтан Бейбарыс көшесін 
кеңейту, қайта жаңғырту жұмыстары қызу 
жүргізілуде. Аталған жобалардың құры
лысын жыл соңына дейін аяқтау жос
парланған.

Оған қоса Қазалы ауданындағы 16 ша
қы  рым «ҚазалыҚожабақыБозкөлКәу
кей» автомобиль жолының «Қарлаң» учас 
ке сін де Сырдария өзені арқылы өте тін 
көпір өт ке лін салу жобалары жүзеге асы
рылуда.

Осы салада көптен бері шешімін таппай 
келген және өзекті мәселелердің бірі – 
республикалық маңызы бар «Қызылорда
Жезқазған» автомобиль жолының қайта 
жаңғырту жұмыстары да басталды (Қызыл
орда учаскесі ұзындығы 216 ша қы рым). 
Жобаның жалпы құны – 106,6 млрд теңге. 
Бұл жобаны 3 жыл мерзімде аяқ тау көзделіп 
отыр.

Жолдың жайын жүрген білер. Қаладағы 
көрікті көшелер жабылып, абырсабыр 
болғанымен, жұмыс біткен күні игілігін 
халық көреді. Сондықтан барлық көлік 
сала сында жүрген еңбеккерлердің ісі ел 
үшін ерен. 

КӨЛІК ИНФРАҚҰРЫЛЫМЫ – 
ДАМУ ДРАЙВЕРІ

Арал  ауданының тыныс-тіршілігінде 7 макроэкономикалық 
көрсеткіш бойынша өсім көрініс беріп отыр. Жыл басынан бері 

ауданға 7,7 млрд теңгеге жуық инвестиция тартылып, ол 2 есеге 
артты. Тартылған  инвестицияның 5,8 млрд  теңгесі  ауылдық  

жерлерге,  қалғаны Арал  қаласын дамытуға жұмсалған.
– Биыл жергілікті жұртшылық облыстың 85 жылдық 

мерейтойын лайықты деңгейде атап өтсе, ауданның 
құрылғанына 95 жыл толады. Айтулы кезеңге аудан халқы 

толағай табыстармен жетті. Дамудың оң динамикасы байқалып, 
түйткілді мәселелер рет-ретімен шешімін табуда. Инвестиция 

білім беру, көлік  және  қойма, жылжымайтын  мүліктермен  
операциялар, өнеркәсіп саласына тартылған. Былтыр 16,7 млрд 

теңге инвестиция тартылса, биыл оны 24 млрд теңгеге жеткізу 
жоспарланып отыр, – деді аудан әкімі Серік Сермағанбетов 

өңірлік коммуникациялар қызметінде өткен брифингте.

Биыл аудан бюджеті 18,5 млрд теңгеге жетті. Жыл басынан 
бері ауданның барлық кірісі, трансфертін қоса алғанда 7 
млрд теңгені құрап, 103%ға артық орындалды. Оның  ішінде  
жергілікті түсім 13%ға артық. Аудандағы өнеркәсіп орындары 
13,6 млрд теңгенің өнімін өндірген. Оның 73%ы өңдеу  сала
сына  тиесілі. 

«20212025 жылдарға арналған Индустриялық дамудың 
тұжырымдамасы» аясында жалпы құны 168,7 млрд теңгені 
құрайтын 9 жоба енгізілген. Қазірге дейін жалпы құны 3,6 
млрд теңге болатын 2 жоба іске асты. Бұл бағытта «Аралтұз» АҚ 
және «Арал кварц» ЖШСның жобалары тұрақты түрде жұмыс 
жасауда. Ендігі кезекте бірыңғай Индустрияландыру картасына 
жалпы құны 7,2 млрд теңге болатын 4 жобаны енгізу қолға 
алынған. Арал қаласының солтүстікшығыс бетінде орналасқан 
индустриялық аймақтағы жер телімдері толықтай игеріліп,  
қосымша 10 гектар жер табысталса, қазіргі уақытта ол 16 
гектарды құрайды.

– Былтыр аудан орталығында кәсіпкерлерге арналған  
«Кәсіп керлік үйі» бой көтерді. Бұл жергілікті азаматтарға биз
неске байланысты қызмет түрлерін бір орталықтан көрсетуге 
мүмкіндік туғызды. Биылғы жартыжылдықта тіркелген шағын 
және орта кәсіпкерлік субъектілері 6599 бірлікті құрап отыр.
Есепті кезеңмен салыстырғанда 38,4%ға өсім алды. Кәсіпкер
лікті қолдау бағытында мемлекеттік бағдарламалар мен жалпы 
қаржы институттары арқылы 140 жобаға несие тартылды. 
Сондайақ, ісін енді бастауға ниетті азаматтарға арналған 70 жоба 
қаржыландырылды. Ауданда ауыл шаруашылығы өнімдерінің 
жалпы шығарылымы 4,6 млрд теңгеге жетіп, өткен жылдың 
осы кезеңімен салыстырғанда 101,6 пайызға артты. Бекітілген 
жол картасы бойынша 23 жоба орындалып, 43 адам тұрақты 
және маусымдық жұмыспен қамтылды. Биыл оған өзгерістер 
жасалып, қосымша 12 жоба (құс, егін, тоған шаруашылықтары, 
гидропоника және биогумус) қосылды, – дейді аудан әкімі.

Ауданда соңғы екі жылда төрт түлік мал басы 12 мыңға артты. 
Тоқсаныншы жылдардан бері мал басы 4 есеге көбейген. Бұрынғы 
жылдары ауданда егін көлемі 160180 гектарды құрайтын еді. 
Егін шаруашылығын дамыту бойынша қабылданған шараларға 
байланысты биыл 5 есеге артып, егістік көлемі 1010,3 гектарға 
жетті. Оның ішінде картоп 22,9, көкөніс 99,1, бақша 363,7, ескі 
жоңышқа 177,2,  жаңа жоңышқа 347,2  гектарға жеткізілді. Облыс 
әкімінің тапсырмасына сәйкес тұрғындардың өзөздерін бау
бақша және көкөніс өнімдерімен қамтамасыз етуі үшін арнайы 
жер дайындалды. Суды үнемдеу мақсатында пленка арқылы егу 
және тамшылатып суару әдісі қолданылып отыр.

Биыл Кіші Арал теңізінен 6651 тонна балық ауланып, оның 
2430 тоннасы өңделді. Ауданда 9 балық өңдеу зауыты бар. Оның 
2уі еврокод белгісімен жұмыс атқарады. Одан басқа 10нан 
астам шағын балық цехы халыққа қызмет көрсетеді.

– Балық шаруашылығын дамытудың 20212030 жылдарға 
арналған өңірлік бағдарламасы бойынша ауданға қатысты 
тауарлы балық өндірісін ұлғайту үшін 7 тауарлы көл тізімге 
енгізілді. Соған байланысты 3 тауарлы көлге инфрақұрылым 
жүргізу үшін жобасметалық құжаттама әзірленді. Сондай
ақ, бағдарлама аясында балық өсіру жобасы қолға алынды. 
Биыл  қолдан балық өсіретін 7 тоған ашу жоспарда бар. Былтыр 
тоғанда балық шаруашылығын дамыту жобасын іске асыру 
аясында «Ерімбетжаға», «Жаңақұрылыс», «Бекбауылда» 3 жоба 
іске қосылды. Қолдан балық өсіру тоғанында негізінен сазан, ақ 
амур, дөңмаңдай шабақтары өсірілуде, – дейді С.Сермағанбетов.

«Ауыл Аманаты» бағдарламасы негізінде аудан бойынша 
ауқымды жұмыстар жүргізілуде. Бұл мақсатта ауданға 484,8 
млн теңге қаржы қаралған. Елді мекендердегі насихат және 
түсіндірме жұмыстарының нәтижесінде барлығы 542 жоба 
жинақталды. Сондайақ, құрылыс  саласында  4,2 млрд теңгенің 
жұмыстары жүргізіліп, жоспар 3,2 есеге  артығымен  орындалды.

– Бүгінде Арал қаласы толықтай орталықтандырылған  ауыз 
су  жүйесіне қосылған. Елді мекендердің қамтылуы  82%ды 
құрап  отыр. Жыл соңына дейін «Ақбасты», «Көктем», «Құланды» 
ауылдарының тұрғындары таза ауызсуға қол жеткізіп, инди
каторлық көрсеткіш 87%ға жетеді. Арал  ауданында 20232025 
жылдар аралығында 10 мектеп құрылысын салу  жоспарланса, 
оның 4уі «Жайлы мектеп» бағдарламасы аясында бой көтереді, 
– деді аудан әкімі. 

КӨЛІК ҚЫЗМЕТКЕРЛЕРІНІҢ 
КӘСІБИ МЕРЕКЕСІ

– Көлік саласы – экономиканы алға жыл
жытушы күш. Өңірімізде көлік сервисі жыл 
өткен сайын дамып келеді. Бұл саланың 
өркендеуіне сіздердің сіңірген еңбектеріңіз 
ерен деп білемін. Бүгінде облыс көлемінде 
елді мекен жолдары жаңартылуда, 150 жаңа 
автобус сатып алынды. Жыл соңына дейін 
тағы 150 автобус әкелінеді деп жоспарлануда. 
«Қорқыт ата» әуежайының жаңа терминалы 
құрылысы да қарқынды жүргізілуде. Мұның 
барлығы халық игілігі үшін, – деді облыс 
әкімінің орынбасары.

Мерекелік жиында сала қызметкер лері
не Құрмет грамотасы, облыс әкімінің Алғыс 
хаты, «Құрметті автокөлікші», «Үздік авто
көлікші», ҚР Индустрия және инфра құры
лымдық даму министрлігінің грамо тасы, 
Автомобиль жолдары комитеті төр ағасының 
Алғыс хаты табыс етілді.

Автокөлік қызметкерлері саланың дамуы 
на үлес қосып келеді. Бұл салада мың даған 
адам жұмыспен қамтамасыз етілген. Қала 
көшелері кеңейтіліп, жолау шылар тасыма
лындағы мәселелер оң ше шімін табуда.

Облыс әкімі Нұрлыбек Нә лі
баевтың бастамасымен өт кі зілген 
«Үлгілі елді мекен» конкурсында 
Жаңақорған «Үз  дік аудан орта
лы ғы» но ми нациясы бойынша І 
орын иеленіп, тазалыққа арнал
ған КамАЗ және қалдық тасы
мал даушы МАЗ автокөлігі, 
сон дайақ ассенизатор мен кран
ма  ни пулятор тарту етілген бо
ла тын. Бұл техникалар жұ мысқа 
сер пін беріп, әрі жа уапкершілікті 
арттыра түсетіні сөзсіз.

«Кәусар» Кейденнен 
шығады
Әлқиссса, сонымен біз аял

даған алғашқы нысан – «Кей ден» 
ауылындағы «Кәусар» жү гері цехы. 

Цех басшысы Қасым Әб жап
паровтың айтуынша, жү геріден 
жа салған таза табиғи өнім адам 
ағзасына аса пай далы. 

Ол кәсіпкерлікті дамыту мақ
са тында 2017 жылы 3 млн теңге 
грант иеленіп, кәсіпорын жұмысын 
бастады. Бүгінде бір неше сауда 
дүкендеріне өнім дері сатылымға 
шығуда. 7 адамды тұрақты жұ
мыспен қамтып отыр. Өндірістік 
қуаты жылына – 800 тонна. 2020 
жылы жүгері дәнін консервілеу 
жобасын қолға алып, өткен жылы 
600 гектар жер телімін иеленген 
болатын. Қазіргі таңда 200 гектар 
жерде жүгері мен картоп дақылы 
өсіп тұр. 

Жалпы, шетелдік газдалған су
сындардың пайдасынан зия нын 
көп екенін көріп жүрміз. Сон дық
тан осындай отандық өнім дердің 
орны ерекше. «Кей дендегі» келелі 
іс көңіл құсын көкке шарлатады. 

Кәсіпкері көп 
ауыл 
Келесі кезекте «Қожакент» 

ауылдық округіне қарасты «Жақ 
сылық И» шаруа қожалығы жұ
мысын көрдік. Мұнда әрта рап
тандыру бағытында суды аз қажет 
ететін картоп, көкөніс дақылына 
басымдық беріліп отыр. 

Қожалық төрағасы Ерғали Ис
матуллаев 2030 жылдық тә жі

рибесі бар агрономдармен бірлесе 
қарқынды жұмыс жасап келеді. 

Биыл қожалық «Байқоңыр» 
әлеуметтіккәсіпкерлік  корпо
ра циясы ар қылы 10 млн 200 мың 
теңге жеңілдетілген несие алып, 
жұ мысын жандандыруда. Қожа лық 
3 гектар картоп, 3 гектар сәбіз егіп 
отыр. Мұнан бөлек, қожакенттік 
дала ең бек керлері 5 гектар қарбыз, 
1 гектар қауын, 33 гектар күріш 
дақылын еккен.

– Су жеткілікті деңгейде. То
пырақ құнары мол. Баға тұрақ
тылығын қамтамасыз ету мақ
сатында «Байқоңыр» ӘККмен 
ке лісімшарт жасастық. Бұл – ша
руаларға жасалған зор мүм кіндік, 
– дейді қожалық төрағасы. 

Ауылда агросаладан өзге 
спорт қа да басымдық берілген. Бұл 
да – ауыл жастарының бо лаша
ғына салынып жатқан үл кен инвес
тиция. 

2019 жылы мемлекеттікжеке
меншік әріптестік жобасы аясында 
қожакенттік кәсіпкер, меценат 
Изатулла Үсенов ауыл жастарына 
арнап құны 85 миллион теңгені 
құрайтын спорт кешені құрылысын 
бас таған. Жалпы көлемі – 2000 
шаршы метр. Жас тардың сұра ны
сына бай ла ныс ты онда кі ші футбол 
залы, тренажер, би льярд және 100 
адамға арналған асхана бар. 

Аудан бойынша тұңғыш қаңыл
тыр өндіретін цех та осында. 
Ауыл тұрғыны, жас кәсіпкер Ме
йірбек Үсенов «Жа найым» жеке 
кәсіпкерлігін құ рып, үй құры лы
сына қажетті заттарды өндіруде. 
Атап ай тар болсақ, үй шатыры мен 
аула қоршауға арналған қаңыл
тыр ларды түрлі формада өң деп 
шығаруда. Сондайақ үй ішінде 
декоративті жөн деу жұ мыстарына 
қажетті өнім дердің бірсыпырасын 
да осы цехтан табасыз. Мұнан бө
лек, үйдің еденге бетон қабатын 
құю ке зінде пайдаланатын торкөзді 
сымтемір де шығармақшы. 

– Цех өткен жылы жұмысын 
бастады. Жалпы құрылыс жұ
мысына 70 млн теңге жұмсалды. 
Басты мақсат – құрылысқа қа жетті 
заттарды өзімізде өң деп, сырттан 
келетін өнімге тә уелділікті азайту, 
– дейді Мейірбек.

Міне, «Қожакент» ауылын дағы 
кәсіпкерлік осылай өрбу де. Жұ
мыссыздық деңгейі де жыл сайын 
реттеліп келеді.

50 жеке тұрғын 
үй пайдалануға 
беріледі 
Жаңақорған жеріне тұрақ та

ну шылар қатары жыл санап ар
тып келеді. Баспана мәселесі күн 
тәртібінен түскен емес. 

Осы орайда «Қуатты өңірлер 
– ел дамуының драйвері» ұлт тық 
жобасы шеңберінде халықтың әлеу
меттік жағынан әлсіз топтарына 
тұрғын үй салу үшін республикалық 
бюджеттен бір тұрғын үйді сатып 
алуға 9 млн 600 мың теңге қаржы 
бөлініп отыр. Жалпы 50 тұрғын 
үй кешенін салуға 480 млн теңге 
қаражат қарастырылған. Қазіргі 
таңда тұрғын үйлердің 75 пайызы 
толығымен аяқталған. Қазан 
айында ауданның 95 жылдық ме
рейтойы аясында халыққа бе
рілетін болады. Ке йінгі бесалты 
жылда тұрғын үй беру мәселесі 
тұралап тұр ған. Сондықтан бұл 
жер гілікті халықтың көптен күт кен 
қуанышы болмақ. Бұл үй лер сатып 
алу құқығынсыз арендалық есепте 
саналады. Барлығы дерлік кент 
әкімі аппаратының теңгерімінде 
тұрмақ.

Жыл басынан бері 
7 мың кәсіпкер 
тіркелді
Жаңақорған ауданындағы бас

пасөз туры аудан әкімінің арнайы 
сұхбатымен жалғасты. Мұрат Жол
келдіұлы жасалып жатқан жұ
мыстармен таныс тырып, алдағы 
атқарылар жос парларымен бөлісті.   

– Ауданда атқарылып жат қан 
жұмыс аз емес. Алда орын далатын 
жоспарлар да жетерлік. Соның бірі 
– 50 жеке тұрғын үй құрылысы. 
Елді мекендерде жаңа жобалар өте 
көп. Жаңақорған ауданында кә
сіпкерлік саласы жолға қо йылған. 
Аудан бойынша 7 мың кәсіпкер 
тіркеліп, 96 пайызы жұмыс жасап 
отыр. Кәсіпкерлік дамыған жерде 
тіршілік болады. Екіншіден, жер
гілікті жұрттың жұмыссыздық 
дең гейін азай туға айтарлықтай 
септігін ти гізеді. Кенттегі Қорасан 
ата көшесінде «Неке сарайының» 
құрылысы басталады. Айнал малы 
жолдар салынып, көлік қатынасы 
жөнге келуде. Ор талықта орналас
қан барлық әлеуметтік нысандар 
әсем жа рықтармен безендірілді. 
Бұдан бөлек, «Жайлы мектеп» 

ұлт тық жобасы аясында ауданда 
2 мектеп құрылысы жүргізілуде. 
«Ауыл аманаты» бағдарламасы 
ая сында 3 млрд 400 млн теңгеге 
жобасметалық құжат тапсырып 
қойдық. Бү гінде соның 150 млн 
теңге қар  жысына жұмыс жасалып 
жатыр. Одан да бөлек құрылыс 
материалдарын шығару жө нін
де кәсіпкерлерге тиісті дең гейде 
қолдау көрсетіліп отыр. Өзімізден 
шығып жатқан құ рылыс материалы 
болсын, ауыл  шаруашылығы өнім
дері бол сын Жаңақорған ауданы 
үшін тиімділігі жоғары, – деді ау
дан әкімі.

Сапар бағытында мемлекет
тік бағдарламалар арқылы не  сие, 
грант алып, кәсібін дөң   гелентіп 
отыр ған шағын кә сіп керлердің жұ
мыс барысы мен танысып қайттық.

«Жиһаз жасап 
беремін»
Алғашқы кезекте «Sanzhar Meb

el» жиһаз өндірісіне аялдадық. 
Кәсіп иесі Әбдішайых Ислам 2019 
жылы жұмысын бастаған. Төрт 
адамды жұ мыс пен қамтып отыр. 

Кәсіпкердің айтуынша, үй ге 
қа жетті жиһаздардың кез келген 
түрін жасап шыға рады.

– Алматы, Ақтөбе, Түркістан 
об лыстарымен өзіміздің ай мақ
тан көптеп тапсырыс түседі. Бір 
жиһазды жасап шығаруға орта 
есеппен екіүш апта уақыт кетеді. 
Ең бастысы – тұтынушы көңілінен 
шығатын өнім жасау, – дейді ол.  

Өркен жасаған 
өркенді іс
20212025 жылдарға ар нал 

ған ұлттық жоба бойынша мем
лекеттік грант иегері ата нып, кәсіп 
бастағанның бірі – Өркен Әбсаттар. 
Ол полис тиролбетон блоктарын 
өндіруді қолға алған.

Кәсіпкер былтыр «Мик ро биз
несҚызылорда» бағдар ламасы 
ая сында «Өңірлік ин вес тициялық 
орталығы» мик  ро қаржы ұйымы 
арқылы тө мен детілген пайызбен 
14 млн теңге несие қаражатына қол 
жеткізді. Айына 35000 да на полис
тиролбетон блок өн діреді.

– Бұл өнімнің басты ерек шелігі 
ішкі температураны сол қалпында 
ұстап тұрады. Құ рамына қажетті 
шикізат – отан дық өнімдер, – 
дейді бізбен әңгімесінде. 

Жас жігіттің сөзінен ісіне де
ген құштарлығы мен еліне деген 
қамқорлығы айқын сезі ліп тұрды. 
Бұл әрбір заман дасына үлгі бо
ларлық.

Әрі қарай «Мейрамбек» ДК 
дәретхана қағаздарын шығару жұ
мысымен таныстық.

Кәсіп иесі Шолпан Сү лей менова 
– 2015 жылдан бері от басылық 
бизнесті де жандан дырып отырған 
көпбалалы ана. Бүгінде қияр егіп, 
өнім алып отырған жылыжайлары, 
сонымен қатар, ыдыс, киімді түрлі 
бейнелермен безендіретін өнері 
және азықтүлік сататын 2 дүкені 
аудан халқына қалт қысыз қызмет 
көрсетіп келеді.

Кәсіпкер «Нәтижелі жұмыс
пен қамту және кәсіпкерлікті да
мыту» бағдарламасы бо йынша 
мем лекеттік қайта рым сыз грант 
жеңімпазы атанып,   қа ражатына 
дәретхана қағаз дарын шығаратын 
аппа рат алып, соны іске қосып, жұ
мыс жа сауда.

«Тау самалындағы» 
тамаша демалыс
«Тау самалы» жазғы бала лар 

тынығу лагері Жаңа қор ған ау
даны Құттықожа ауы лының тау 
беткейінде ор на ласқан. Сапар ая
сында лагерь жұмысымен таны
сып, бала лармен пікірлестік.

– Мұнда жақында келдім. Көп
теген достар таптым. Апай лар 
бізге әдемі ойындар үйретті. Бос 
уақытта кітап оқып, сурет саламыз, 
суға түсеміз. Мұнда тағы да келгім 
келеді, – дейді Бақытжан есімді 
балақай. 

– Балалардың денсаулығы 
– айрықша назарда. 5 мезгіл 
аспен қамтамасыз етіледі. Де ма
лушыларға ұсынылатын та ғам дар 
санитарлық қауіпсіздік талап та
рына сәйкес қатаң тек серіледі. 
Тынығушыларға жос пар бойынша 
түрлі мәдениспорттық шаралар 
өткізуіне то лық жағдай жасалған. 
Аудан дық мәдениет үйі, кітапхана, 
спорт бөлімімен біріккен іс ша
ралар ұйымдастырылып оты рады. 
Демалыс орны 20 та мызға дейін 
жұмыс жасайды, – дейді «Тау са
малы» тынығу лагері директоры 
Бағлан Жа малұлы.

Соңғы 
аялдама – 
саябақ
Сонымен бір күнгі баспасөз 

туры кент орталығындағы «Прайм 
Парк» демалыс саяба ғында қоры
тын дыланды.

«Балалар жылына» орай жер
гілікті кәсіпкер Марлен Ыс қа
қовтың демеушілігімен бой көтер
ген саябақ өткен жылы пайдалануға 
берілген.

Мұнда түрлі аттракцион дар, 
субұрқақ, жазғы сахна, балалардың 
ойын алаң дары, дәмханалар аудан 
тұрғын да рына қызмет көрсетуде. 
Тұр ғындар дән риза. 

– Кейде балаларды ойнату үшін 
Түркістан мен Қызылорда ша
һарына жол жүретін едік. Енді за
манауи демалыс орны өзімізде бар, 
ең бастысы ба лалардың қуанышы 
ғой, – дейді кент тұрғыны Марзия 
Ақ дәулетова.

Жаңақорған ауданы

БАСПАСӨЗ ТУРЫ

ЖАҢАҚОРҒАНДА ЖАҢАЛЫҚ КӨП
Өңірлік коммуникациялар қызметінің ұйымдастыруымен 
өткен баспасөз туры аясында журналистер Жаңақорған 

ауданының тыныс-тіршілігімен танысып қайтты. Бұл 
ауданның әлеуметтік-экономикалық даму көрсеткіштері 

жақсы. Кәсіпкерлік саласында серпінді істер атқарылуда. 

Тұрар БЕКМЫРЗАЕВ,
«Сыр бойы»Sb

Әлі есімде. Тоқсаныншы жылдың 
ортасы еді. Телефон шылдыр етті, кө
тердім. 

– Жақсылықпын ғой, Қайреке. Ма
ған соғып кетіңізші! 

Бас редактор Жақсылық Рахма
тулла әлгі әзірде облыс әкімі Бердібек 
Сапарбаевтың қабылдауынан кел генін 
баяндады. 

– Мәселе былай, Қайреке. Мен 
Бер дібек Машбекұлының қабыл
да  уынан келдім. Тығыз тапсырма. 
«Ақын Әбділда Тәжібаев төсек тартып 
жат қан көрінеді. Аяғы жүруден, көзі 
көруден қалыпты. Соған бір жур
налисті жібер, халін білсін. Кел ген 
бойда маған ақынның халі жа йын
да хабарлауды тапсыр. Сірә, бұған 
журналист Қайырбек Мыр зах метұлын 
қолайлап отырмын. Қай рекең ақынмен 
сырласып, сұхбат тассын, жазушы Әб
діжәміл, Қалтай ағаларға да соғып, 
сәлем айтсын, артық болмас. Олар 
біздің мақтан тұтар жерлестеріміз ғой» 
– деді. 

Сонымен Алматыға шұғыл ұша тын 
болдым. Дереу билет алып, сол күні 
ұшаққа отырдым. Ойым отыз бөлек. 
Ақын, қазақтың Әбділдасымен қалай 
сөйлесемін, сұхбаттасамын деген ой 
құшағында келе жатырмын. Ақынды 
қалай табамын? Сұрақты неден бас
таймын? Бұрынсоңды кез деспегем, 
бірақ өлеңжырларына қанықпын. Сыр 
бойына келгенде атақты дала академигі 
Ыбырай атаға соғатын. «Ағатай» деген 
өлең есімде. Сонан соң балалық шағы 
өткен Шиеліге, Қараөзекке соғатын. 
Сырдарияны жағалап серуендейтін. 
Мұны «Сырдария» атты өлеңінде та
мылжыта жырлаған. Ақын Гейне өзі нің 
Рейнесін жырласа, «неге маған жыр
ламасқа, Сырда туған елімді?» деген 
шумақтары жан тебірентеді. Иә, сұлу 
Сырды өрнектеп былайша аяқтаған 
еді: 

– Жазса Тарас Днепрді
Жазса Пушкин Еділді,
Неге маған жырламасқа,
Сырда туған елімді?!
Ақын жайында оқығантоқы ға ным

ды ойланып, «ҚызылордаАл маты» 
ұша ғының орындығына жай ғасқалы 
бері мазасызданып келемін. Ақынның 
Жам былдың қасында жүр гені, анасы 
Айманкүлдің дастарқа нынан жыр алы
бының талай дәм татқаны есіме орал
ды. 

Ұшақ Алматы әуежайына қонды. 
Жаңбыр құйып тұр. Таксилетіп, «Ал
маты» қонақүйіне жеттім. Жайлы 
орын ға жайғастым. Ақын Әбділданы 
қалай іздеймін, кімнен мекенжа йын 
сұраймын? Ойыма, «Санат» бас пасы
ның директоры Серік Әбді ра йымұлы 
түсті. Блокнотымда теле фон номері 
бар екен. 

– Алло, Серіксің бе, айналайын. Мен 

қызылордалық Қайырбек ағаң мын!
– Ой, ағатай, қайдан телефон со ғып 

тұрсыз?
– «Алматы» қонақ үйінен!
– Қазір жетемін. Сыртқа шығып 

тұрыңыз!
Қонақүйдің алдына ақ «Волганы» 

жүйткітіп Серік келді. Құшақтасып 
жатырмыз. Елдің амандығын сұрады. 

– Иә, сапар сәтті болсын, Қайреке. 
Алматыға жай келдіңіз бе?

– Мәселе былай, Серік. Облыс әкі мі 
Бердібек Сапарбаев ақын Әб ділданың 
халін білуге арнайы жі берді. 

– Міне, азамат! Асылы, сіздердің 
әкімдеріңіз – өнер адамдарына, ақынға 
деген жаны бөлек азамат! – деді Серік. 

– Енді былай істейік, Қайреке. Ақын 
Әбділда қазір саяжайында. Бірекі рет 
соққанмын. Жүдеп қалыпты. Сүйікті 
жары Сарадан айрылғанына он жылдай 
болып қалғанын мұңайып айтқаны 
бар. Әңгімені төгілтеді әлі. Ақын қызы 
Қатира Жәленованы ау зынан тастамай 
отырды, – деді. 

Алматы көшелерін қақ жарып, 
«Волгамен» жортып келеміз. 

– Серік, ақын Әбділданың үйіне ба
ра жатырмыз ба?

– Жоқ, Қайреке. Мекенжайы Тай

манов көшесі, №22 үй. Бір кезде Ал
маты маңайының бәрі саяжай еді. 
Қазір бәрі көпқабатты үйлер. Баяғы 
саяжайлар жоқ. Ақын саяжайын қи май 
отырғаны бар.

Саяжайға келдік. Қоңырау шал дық. 
Қызметші әйел сыртқа шықты. 

– Ақын ата үйде. Рұқсатын ала йын. 
Сіздерді кім дейін?

– Мені журналист Серік Әбді
райымұлы, қасында қызылордалық 
жур налист Қайырбек Мырзахметұлы 
екеуі деңіз. 

– Жарайды!
Сәлден соң есік ашылды. Төрде 

ақын Әбділда отыр. Сәлемдестік. Жү
деу тартып қалыпты. Бір кездері буыр
қанған, патша Иван Грозный  тектес 
ақынды кәрілік жеңуге айналған. Біз 
келген сапарымыздың мәнжайын 
баяндай бастадық. 

– Сізге мені облыс әкімі Бердібек 
Маш бекұлы арнайы жіберді. Ақын 
атаның қазіргі халжайын біліп кел 
деп тапсырды. Атыжөнім Қайырбек 
Мырзахметұлы. Мына қасымдағы 
баспагер Серік Әбдірайымұлы!

– Ә, Серікті білемін, қарағым. Д.Қо
наевтың естеліктерін тамыл жыта жа
зып шыққан журналист Се рік ғой бұл. 

Сен Қызылор да ның жур налисімін де
дің бе, қарағым? 

– Иә.
– Айналайын Бердібекке менің 

қазіргі күйімді біреу хабарлаған ғой, 
сірә. Саламат болсын. Мені іздегенін 
қарашы?! Бердібек жаны таза, азамат 
ғой. Ағасының халі жақсы деңдер. 
Мен өзі қол жаюға жоқ адаммын. Бәрі 
де жетеді. Зейнетақым жақсы. Ұлым 
Рүстемге мен көмектесемін әлі. Біздің 
зейнетақымыз берекелі ғой, қарағым. 

– Ұлы Жамбылмен сыйластығы ңыз 
туралы әңгіме қозғап жіберсеңіз...

– 1936 жыл. Нарком Темірбек 
Жүр генов болатын. Мен ол кезде Ха
лық ағарту комиссариатында іс теуші 
едім. Мұнда репертуарларды бақылап 
отыратын қызметке бар ғанмын. Бас
тығымыз Темірбек, те мір десе темір 
еді. Өте дамылсыз азамат едіау.

Бірде мені Жүргенов шақырды.
– Мирзоян телефон соқты. Ораз 

Исаевқа өз ойын айтыпты. Қазақ – 
ақын халық. Сүлейман Стальский 
сияқты бір ақын табыңдар. Осы мін
детті саған тапсырамын, Әбділда, – 
деді Темірбек.

– Бізде Жамбыл дайын тұр ғой!
– Дұрыс шешім. Бүгін Жамбылды 

табуға жүріп кет. Қайдан іздейсің?

– Ұзынағаштан іздеймін.
Сонымен Жамбылмен жүздесу бас

талды. 
– Жақында Мәскеудегі декадаға 

барасыз. Сталиннің көзін көр гелі 
тұрсыз, – дедім.

Бәрі есімде қарағым. Мәскеу сапары 
басталды. Бес күн пойызбен жүрдік. 
Жәкең:

– Мына жолың ұзақ болды ғой, қи
тыңқитың қашан бітер екен? – деп 
бізді күлдіріп қояды.

Оонкүндік басталды. Сталин нің 
қа былдауында болдық. Жәкең ақ са
қалдық қалпын бұзбай көсеммен бас 
изеді. Жиын тарқар кезде Жам был:

– Сталин қонаққа шақырды деген
дерің қайда, үйіне бір күн қон дыр
маушы ма еді қонағын, – дейді.

Бір ғажабы Жамбыл Кремль тө рінде 
жайнамазын жайып жіберіп, намазын 
қаза жібермегеніне аңтаң болғанбыз, 
– деді Әбекең.

Жамбыл Мәскеуде омырауына ор
ден тақты. «Қазақтың Гомері» атан ды. 
Жәкеңе деген ықылас жау ды, құрмет 
көбейді.

Ақын Әбділда Темірбек Жүр
генов жайында кең толғанысты әң
гіме өр бітті. «Өнер, білімнің шам
шырағын жақты ғой, Темірбек. Қайран 
Темірбек!» деп күйзеліп отырды. Тағы 
не айтқысы келді, кө зіне жас алды. 
Төрдегі қара дом бырасын қолға алып, 
Абай әндерін шырқаса бола ма?!

Ақын орнынан тұрды. Серік екеу
мізді бауырына басты. 

– Айналайын, Бердібек ақын ағасын 
сағынған екен. Ақын әлі қуатты деңдер. 
Денсаулық жара са, алдағы жазда туған 
жерді – Сыр ды, Қараөзекті бір аралап 
қайтсам деп отыр деңдер. Баяғыдай 
бұрқы ратып өлең жазар шама жоқ. 
Аға сы ешнәрсеге зәру емес деңдер 
Бер дібекке. Ілтипаты, сендерді арнайы 
жібергені мені тау басына шыққандай 
марқайтып отыр. Бұл Бердібек әлі 
талай асулардан асады. Ақынжанды, 
өнерді сүйген адамдар ұзақ жасайды, – 
дей берді көзіне жас алып. 

Мен ақынмен кездесуді, өзара әң
гімені бас редакторға жеткіздім. Көп 
ұзамай «Сыр бойы» газетіне «Үш 
алып» деген сұхбатым бірінші бетке 
жарияланды. 

Асылы, ақынын сыйлаған ел азбай
ды ғой.

Асыл тұлға Бердібекке сапар жа
йында, ақын Әбділда жайында қабыл
дауында болып баяндадым. Әкім тың
дап отырды. Ақынға тағы да арнайы 
адам жіберіп, сыйсияпат жасау жоспа
рынан хабардар етті. 

Сонымен, көп ұзамай ақын Әб
ділдаға әкімнің арнайы сыйсияпаты 
жасалып едіау!

Қайырбек МЫРЗАХМЕТҰЛЫ, 
Қазақстанның Құрметті 

журналисі.

Бердібектің 
ықыласы

Бақытжан Тұрсынұлының 
есімі қазақ еліне және ха лық
аралық білім мен ғылым ке
ңіс тігіне, оның ішінде жоғары 
білім беру саласына кеңінен 
танымал. Оның еңбек жолы 
мен таныстырмасам да, зия
лы қауымға, алқалы ортаға 
әб ден таныс. Алдымен оның 
2021 жылғы 30 наурыздағы 
Пар ламенттік тыңдаудың ке
зекті отырысында жасаған 
баян дамасы ойыма оралады. 
Сенат депутаты  Бақытжан 
Тұр сын ұлының «Ұлтты сүю 
– ұлт шылдық емес» атты бас 
баян дамасындағы  ұлт бола
шағы, ел келешегі, замана бет
алысы туралы парасатты па
йым дарын үлкен ынтамен оқи 
отырып, қазіргі жағдайды та
разылап, келер күнге бағыт 
берер зерделілікпен, жол сілтер 
жанашырлықпен айт қан
дарының барлығын толық тай 
құптадым.  «Білімдіден шыққан 
сөз талаптыға болсын кез» деген 
хәкім Абайдың ұлағатты сөзін 
тағы бір есіме алып, міне, осы 
парасатты пайымдар жүзеге 
асып жатса, нұр үстіне нұр болар 
еді деген қолдау тілегіммен 
зерделедім. 

Онымен алғашқы жүздесуім 
1992 жылы болған еді. Сол жы
лы Ы.Жақаев атындағы Қы
зылорда агроөнеркәсіп өндірісі 
инженерлері институты, қазір гі 
Қорқыт ата атындағы универ
ситеті жанынан Қазақстан Рес
публикасы Ұлттық инженерлік 
академиясының Қызылорда 
фи лиалы ашылды. Ал Бақытжан 
Тұрсынұлы 1991 жылдан Қа
зақстан Республикасы Ұлттық 
инженерлік академиясының 
президенті болатын және ол 
бұл қызметті қазіргі күнге де
йін атқарып келеді. Бұл Сыр 
өңіріндегі ғылымитехникалық 
инновациялық қызметті да
мы туға және инженерлік кадр
ларды даярлауға үлкен үлес 
қосып келе жатқан қоғамдық 
бірлестік. Осыдан басталған 
әріптестік қарымқатынасымыз 
одан әрі өрістеп, жалғасын тап
ты. Отыз жылдан аса уақыт 
қызмет барысында Бақытжан 
Тұрсынұлының азаматтық, 
ұйым дастырушылық, іскерлік 
қа сиеттеріне, терең біліміне 
қанық болып, талантты тұлға 
екеніне көзіміз жетіп келеді. 
Ол бізге әріптес аға, ақылшы
кеңесшіміз ретінде өзінің терең 
әрі жанжақты әлеуетімен үл
гіөнеге болып келеді. Тех
ника ғылымдарының докто
ры, профессор, академик 
Б.Жұ ма ғұловтың еңбек жолын
да шыққан биік асулары, қол 
жеткізген жетістіктері  талант
ты ғалымның іскер ұйымдас
ты рушы, жаңашыл басшы, ұлт 
жанашыры екендігінің жар қын 
үлгісін көрсетті. Айтып кетке
німдей, жоғары білім беру 
ісін де онымен көп жылдар 
ете не жақын жүріп, жақсы біл
гендіктен әңгіме ауаны да осы 
төңіректе болатыны белгілі.

Өткенге көз жіберсең осын
дай белсенді, ұлтжанды аза
маттың да басына  бұлт үйі
ріл ген кезең еске түседі. 
ҚазМУда проректор және 

пар тия ұйымы хатшысы бо
лып үлкен ынтажігермен 
еңбек етіп жүрген ша ғында 
елімізді есеңгіреткен Жел
тоқсан оқиғасы орын алды. Сол 
Желтоқсан ызғары университет 
ректоры Ө.Жолдасбековке, 
оның жанында қызметтес, қа
наттас жүрген Бақытжан Тұр
сын ұлына да соққы болып тиді, 
қыз метінен кетуге мәжбүр бо
лады. Партия қатарынан шы
ғаруға жасалған әрекеттен 
көр некті ғалым Зейнолла Қаб
долов бастаған ұстаздар қа
уы мы қорғап қалады. Сол бір 
қысылтаяң кездерден де са
ғы сынбай өтіп, жігерін жа
нып, бойын тіктеп, өзінің бі лім 
алған, қызмет еткен Ұлт тық 
университетіне қайтып ора ла
ды. Мұнысы өте орынды бол
ғанын уақыттың өзі дәлелдеді. 

Әркезде де елі, халқы үшін 
аянбай еңбек етіп, білімі мен 
білігін, мол тәжірибесін елі міз
дің болашағына жұмсап келе 
жатқан көрнекті қайраткер 
Ба  қытжан Жұмағұловпен та
нысбіліс болғаныма отыз жыл
дан асып барады екен. Мен 
таныған Бәкең қашанда те
рең білімділігімен, көреген ді
лігімен, алғырлығымен, еңбек
қорлығымен, сана сергектігімен 
тамсандырады. Ол – математик 
ғалым. Математик болғанда да 

жеті жұмбақтың бірі делінетін 
аса күрделі НавьеСтокс тең
деулері бағытында ғылыми 
із деніске батыл ден қойып, 
«Көп байланыс саласындағы 
На вьеСтокс теңдеулерін ше
шу дің сандық методтары» та
қырыпта кандидаттық дис

сер тация қорғады. Досы әрі 
ұс тазы Шалтай Смағұлов пен 
әріп тестері Нарғозы Данаев 
үшеуі НавьеСтокс теңдеулеріне 
қатысты бірнеше ғылыми ең бек 
жариялады. Осындай терең де 
күрделі ғылыми еңбек тің нә
тижесінде осы ғалымдар тобына 
Қазақстан Республи касының 
Мемлекеттік сыйлығы беріледі. 
Ғалым үшін бұл – ең үлкен же
тістік, мерейлі мәртебе!

Бақытжан Тұрсынұлы қол 
жеткізген жетістіктерімен тоқ
тап қалған жоқ, ол ғылыми 
ізденістерін одан әрі тереңдете 
түсіп, 1997 жылы мұнайгаз ке
ніштерін игеруде компью терлік 
технология мен математика
лық модельдеуді пайдалану 
мә  селелеріне арналған док
тор лық диссертациясын ойда
ғыдай қорғап, техника ғылым
дарының докторы атанды. 
Ол – Қазақстанда тұңғыш рет 
мұнайгаз сала сын матема
ти калық және ком пьютерлік 
модельдеудің жа ңа ғылыми 
мектебінің негізін сал ған ға
лым. Оның жетек шілігімен осы 
тақырыпта 3 докторлық, 12 
кандидаттық жұмыс қорғалып, 
ғылыми мектеп қалыптасты. 

2008 жылы сәуір айында 
Б.Жұмағұлов Мемлекет бас
шы сының Жарлығымен елі

міз дегі білім мен ғылымның 
қарашаңырағы, ең ірі жоғары 
оқу орны – әл Фараби атындағы 
Қазақ Ұлттық университетіне 
ректор болып тағайындалды. 
Университеттің басшылық тіз
гінін қолға алған іскер аза мат  
аз уақыт ішінде көп іс тын ды

рып үлгерді. Сол кездер дегі 
университетте атқа рылған жұ
мыстар жоғары оқу орында
рының жаңаша дамуына үлгі 
боларлық түбегейлі жаңашыл 
жұмыстардың ордасына ай
нал  ды. Әл Фараби атындағы 
Қазақ ұлттық университеті то
лығымен жаңа бағытын ай
қындап, елімізде тұңғыш рет 
ха лықаралық аккредиттеуден 
өтті. Әлемдік деңгейде дамыған 
университеттермен әріптестік 
орнатып, мамандарды бакалавр, 
магистр, PhD докторантура 
се кілді үш сатылы жүйе ар
қылы даярлауға, кредиттік 
оқы ту технологиясына көшті. 
Ұлт тық университеттің қала
шы ғы жаңадан салынған ны
сан дармен көркейді. Жаңа үл
гідегі ғимараттар, жатақхана, 
музей және спорт кешені бой 
көтерді. Ең бастысы, оқытушы
профессор құрамы мен білім 
алушылар толыққанды білім
мен, ғылыммен айналысу мүм
кіндігіне ие болды. Олардың 
тұрмыстық жағдайына оң өз
герістер енгізілді. Бұның бәрі 
Бақытжан Тұрсынұлының рек
тор кезіндегі сан қырлы ты
ным сыз еңбегінің жемісті нә
тижесі еді. Соның арқасында 
уни верситет әлемдік рейтингте 
өзінің лайықты орнын алып, 

қазіргі уақытта көшбасшы жо
ғары оқу орны болып келе 
жа тыр. Шыны керек, біз әл 
Фараби атындағы Қазақ Ұлттық 
университетінде жасалып жат
қан жаңалықтарға тамсанып 
оты ратынбыз, соған қарап сап 
тү зеуге ұмтылатынбыз. Үлгі бо

лар жарқын істерге сүйсі не тін
біз.

Көп ұзамай, 2010 жылы 
қыр күйекте Б.Жұмағұлов Қа
зақстан Республикасының Бі лім 
және ғылым министрі болып 
тағайындалды. 2013 жылға де
йін аса жауапты лауа зымда 
оның еліміздің білім беру сала
сы ның талантты ұйымдас тыру
шысы, табанды қайраткері, 
әлеуеті мол білімді де білікті 
тұлғалық бейнесі одан сайын 
жарқырай көрінді.  Біздің де 
оны айрықша таныпбілуіміз 
тереңдеп, кеңейе түсті.

ҚР Білім және ғылым ми
нистрі қызметінде ол ерекше 
жүйелі жұмыстар жүргізді. Рес
публикада бірінші рет 20112020 
жылдарға арналған Мемлекеттік 
білім бағдарламасын әзірледі, 
сонымен қатар сол жылдары 
ҚР «Білім туралы» заңына өз
герістер енгізілді. Айрықша 
атап өту керек, «Ғылым туралы»  
жаңа заң  әзірлеп, ғылымды 
басқару мен қаржыландырудың 
жаңа моделін өмірге енгізді. 
Осы заңнамалық, нормативтік 
құжаттар Қазақстанда білім 
мен ғылымды дамытуға жаңа 
серпіліс әкелгенін жақсы біле
міз. Мысалы, бір ғана Қорқыт 
ата университеті тарихын 
алып қарасақ, жаңадан қабыл
данған «Ғылым туралы» заң 
нәтижесінде  гранттық қар жы
ландыру  өмірге енді,  универ
ситет  ғалымдары  20122014 
жыл дары 10 жоба, 20182020 
жылдары  9 жоба жүргізді. Бұл 
бұрынсоңды университет та
рихында болмаған жаңалық 
еді. Республика бойынша ғы
лыми шығармашылықты, ірге
лі, қолданбалы ғылымдарды 
дамытуға ерекше көңіл бөлді. 
Бақытжан Тұрсынұлының ұсы
нысымен 12 сәуірді Ғылым 
қызметкерлерінің күні деп 
бел гілеу Мемлекет басшысы 
тарапынан қолдау тауып, Қа
зақстан ғалымдарының, ғылы
ми қызметкерлердің кәсіби 
ме рекесі ретінде жылда ата
лып өтіп келеді. Бақытжан 
Тұр сын ұлы Білім және ғылым 
министрі болып тұрған кезде 
ғылымды қаржыландыру 2,5 
есе өскенін, соның нәтижесінде 
ЖОО қызметкерлерінің ғылыми 
әлеуеті көтеріліп, жаңа серпін 
жасалғанын атап өтуіміз қажет.

Оның бастамасымен Қазақ
стандағы жоғары оқу орын
да рын дербес дамыту жолы 
қа растырылып, бірінші рет 
ав тономды даму мәселелері 
қол ға алынды. Осындай жаңа
шылдықтарды өмірге енгізіп, 
еліміздің жоғары білім беру 
ісі мен ғылымын дамытуда 

ерек ше үлес қосқан көрнекті 
мем лекет, қоғам қайраткері, 
та лантты ғалым Бақытжан Тұр
сынұлының ерен еңбегі қашан 
да құрметпен аталады. 

Ол елдің болашағы үшін 
аянбай еңбек етіп келеді. Те
рең білімділігімен, талантты 
бол мысымен, үлкен азаматтық 
ұс таныммен саясиқоғамдық 
жұмыс болсын, мемлекеттік 
жұмыс болсын, бәріне бірдей 
қарап, оны ойдағыдай орын
дауға аянбай атсалысып, өрісті 
өнегесін көрсетуде. Елі міз дің 
30 жылдан астам тари хын да 
қоғамдықсаяси өмір ге белсене 
араласып келе жат  қанына, 
жүктелген міндетті мүл тік
сіз атқара білетініне куә міз. 
Оның еңбек жолындағы шық
қан биіктері, алған асула ры, 
атқарған қызметтері барша мыз
дың көз алдымызда. Сол жылдар 
жаңғырығы жадымызда.

2005 жылы елімізде сай лау 
өткізуге байланысты Қа зақ
стан Республикасының Пре
зи денттігіне үміткер Н.Ә.На
зарбаевтың республикалық  
қо  ғамдық штабын басқарып, 
сай лау науқанын үлкен жауап
кершілікпен атқарды. 2007 жы
лы еліміздің қоғамдықсаяси 
өмірінде жаңадан партиялар 
қалыптасып, партиялық жүйе 
тәжірибесі өмірге енді. Саяси 
партиялардың ролін көтеру 
мақсатында бірінші рет ҚР 
Парламенті Мәжілісіне депу
таттар сайлауда партиялар тепе
теңдігін сақтау заңы өмірге 
кел ді. Соның нәтижесінде Ба
қытжан Тұрсынұлы ҚР Пар ла
менті Мәжілісіне депутат болып 
сайланып, Мәжіліс төрағасының 
орынбасары қызметін атқар
ды. Сол кезеңде еліміздің әлеу
меттікэкономикалық дамуына 
арналған жаңа заңдарды өмірге 
енгізуге бағытталған қызметіне 
өзім де куә болдым. Себебі мен 
де 20072011 жылдары ҚР Пар
ламенті Мәжілісіне партия лық 
жүйемен сайланған депутат 
болдым.

Бақытжан Тұрсынұлының 
еліміздің қоғамдықсаяси, 
әлеу меттік дамуындағы еңбегі 
ерек ше екенін айту, қажырлы 
еңбегіне куә болған біздердің 
ізгі парызымыз деп білем. «Өр
кениет өлшемі – білім мен 
ғылым» дейді талантты ға
лым Бақытжан Тұрсынұлы 
Жұ мағұлов. Әрине, солай! Біз  
оның осы тұжырымымен толық 
ке лісеміз. Өйткені бұл – ұзақ 
жылдар еліміздің жоғары білім 
беру ісі мен ғылымы саласында 
бірге жүріп, көз жеткізген бұл
жымас шындық.  

Қазақстан Республикасы жо
ғары білім беру ісінің көрнекті 
ұйымдастырушысы, Отанын 
ұлықтаған адал ұлы білімі мен 
білігін, өмірлік мол тәжірибесін 
елінің игілігіне әлі де жұмсай 
беретініне кәміл сенімдіміз.  

Бақытжан Тұрсынұлының 
ел, ұлт мүддесіне жантәнімен 
бар күшжігерін сала жұмыс 
істеуіне сенімді өмірлік серігі 
Валентина Ивановнаның бірлігі 
жарасқан отбасының ұйытқысы 
бола алуы дәлел болса керек. 
Валентина Жұмағұлова – фи
лология ғылымдарының док
торы, профессор. Ғалымдар жұ
бының әдемі үйлескен жарасты 
көрінісі өскелең ұрпаққа үлгі
өнеге бола бермек.

Қылышбай БИСЕНОВ,
техника ғылымдарының 
докторы, профессор, ҰҒА 
академигі, Қазақстанның 

еңбек сіңірген қайраткері, 
Қазақстан Ұлттық 

құрылтайының мүшесі

ЕЛІМ ДЕП ЕҢБЕК ЕТІП, 
ҰЛТЫМ ДЕП АЯНБАҒАН АЗАМАТ

Еліміздің жоғары білім беру ісінде өмір мені көптеген 
талантты тұлғалармен әріптес, қызметтес, ниеттес етіп, 

жүздестірді. Сол арқылы біз мол тәжірибе жинап, рухани 
байи түстік, шыңдалдық, үлгі алар өрісіміз кеңейді, өстік, 

жетілдік. Сондай тұлғалардың бірегейі – 
Жұмағұлов Бақытжан Тұрсынұлы деп үлкен сеніммен, 

ыстық ықыласпен айтамын. 

ЖҰМЫС САПАРЫ

Парламент Мәжілісіндегі «AMANAT» 
партиясы депутаттық фракциясының мүшесі 

Мұрат Ергешбаевтың Сыр еліндегі жұмыс 
сапары облыс әкімі Нұрлыбек Нәлібаевпен бірге 

Қармақшы ауданынан бастау алды. Аудандағы 
киелі орындардың жағдайымен танысып, 

оларды жөндеу, жаңғырту және абаттандыру 
жұмыстарын көрді. 

Одан соң халықтың әлеуметтік осал топтарына 
сатып алынатын 50 тұрғын үйдің дайындығымен 
және Жосалы кентінде партияның сайлауалды 
бағдарламасын іске асырудың Жол картасы 
аясында жөндеуден өтіп жатқан 15 көшедегі 
жұмыстармен танысты.

Облыстық филиал төрағасы Наурызбай 
Байқадамовпен бірге сайлауалды бағдарлама 
аясында салынып жатқан Қызылорда қаласының 
Тасбөгет кентіндегі 100 адамға арналған дене
шынықтыру  сауықтыру кешенінің құрылысымен 
танысып, көпбейінді қалалық аурухананың 
ұжымымен және «Ақсуат» ауылдық округінде 
ауыл тұрғындарымен кездесіп, пікір алмасты. 

Депутаттың іссапары Жаңақорған ауданында 
жалғасып, «МАИ бекетіндегі» салынып жатқан 
үйлердің және «Бірлік» елдімекеніндегі №55 
С.Қожанов атындағы орта мектептің құрылы
сымен танысып, аудандық мәслихаттағы 

«AMANAT» партиясы депутаттық фракциясының 
мүшелерімен кездесті.

ЕСЕП БЕРДІ

Қызылорда қалалық мәслихатындағы 
«AMANAT» партиясы депутаттық фракциясының 

жетекшісі Талғат Мақашов пен Сырдария 
аудандық мәслихатындағы депутаттық фракция 

мүшесі Нұрман Әбдірасылов БАҚ өкілдеріне 
арнап брифинг өткізді.

Олар сайлауалды бағдарламалардың іске 
асырылуы, Жол картасының орындалу барысы, 
мониторинг нәтижелері және т.б. атқарылған 
жұмыстар жайында кеңінен ақпарат берді.

ДАЙЫНДЫҚ БАРЫСЫ 
ТАЛҚЫЛАНДЫ

«AMANAT» партиясы облыстық филиалы 
жанындағы партиялық бақылау комиссиясының 

кезекті отырысы өтті. 

Мәжілісте ауыл мектептерінің жаңа оқу 
жылына дайындығы бойынша жүргізілген мони
торинг топтары жұмыстарының қорытындысы 
қа ралды. Мектептердің жаңа оқу жылына, әлеу
меттік нысандардың жылу беру маусымына 
дайындығы туралы мәселелер талқыланды. 

Күн тәртібіндегі мәселелерді партиялық ба
қылау комиссиясы толықтай қарап шығып, 
жұ мысты жүйелендіру бойынша нақты ұсы
ныстарын берді.

ЖАСТАРҒА КЕҢЕС 
БЕРІЛДІ 

«AMANAT» партиясының «Ардагерлерді 
ардақтайық» жобасы аясында  «Жастар рухы» 

ЖҚ белсенділері жалғызбасты қарттардың үйінде 
болып, ардагерлерге көмек көрсетті.

Сондайақ «Жастар рухы» ЖҚ облыстық 
филиалының ұйымдастыруымен «Жастарға ке
ңес» ақпараттық кеңес беру жобасы тұрақты 
жүргізілуде. Жобаның мақсаты – жастардың 
өзекті мәселелерін анықтай отырып, оларға 
консультативтік көмек беру. 

Шара аясында жастар мен қала тұрғындарына 
құқықтық көмек және міндетті зейнетақы қорын 
ашу, жинақталған қаржыны игеру бойынша кеңес 
берілді.

ҚОҒАМДЫҚ ҚАБЫЛДАУ 

«AMANAT» партиясы Жалағаш аудандық 
филиалының қоғамдық қабылдау бөлмесінде 
аудан әкімі Асқарбек Есжанов тұрғындардың 
жеке мәселесі бойынша қоғамдық қабылдау 

өткізді. 

Қабылдауға келген аудан тұрғындары жұ
мыссыздық мәселелерін көтерді. Әрбір тұр ғын
ның өтінішімен мұқият танысқан аудан басшысы 
мәселелердің шешілу тетіктерін жанжақты 
зерт теуді, тұрғындарға заң аясында кеңестер 

бе ріп, тиісті сала басшыларына сүйемелдеу жұ
мыстарын жасауды тапсырды.

ТҮСІНДІРМЕ 
ЖҰМЫСТАРЫН 
ЖҮРГІЗДІ

Партияның облыстық филиалының 
қоғамдық қабылдау бөлмесінде облыстық 

мәслихаттағы «AMANAT» партиясы депутаттық 
фракциясы мүшесі М.Ниязов, ҚР ҰЭМ Табиғи 

монополияларды реттеу комитеті облыс 
бойынша департаменті басшысының міндетін 

атқарушы К.Кеншембаева, облыстық құрылыс, 
сәулет және қала құрылысы басқармасы 

басшысының орынбасары М.Әліп азаматтарды 
жеке мәселелері бойынша қабылдап, 

қолданыстағы заңнамалар негізінде 
кеңестер берді.

Сондайақ «Құқықтық көмек» жобасы аясында 
партияның облыстық филиалының заңгері С.Ал
шынбеков тұрғындар көтерген мәселелердің 
заңдық тұрғыда шешілу жолдарын түсіндіруді.

***

Жалпы апта ішінде аймақтық және 
аумақтық филиалдар мен бастауыш партия 
ұйымдарында іс-шаралар, партиялық жо-
балар мен қоғамдық кеңестер, брифингтер, 
партиялық бақылау және т.б. түрлі фор-
маттағы  қоғамдық-саяси 69  іс-ша ра ұйым-
дастырылды.

Тарих

Қазақ өнері мен мәдениеті дүниені 
шарлады. Бір ғана «Жаһандық 

әлемдегі заманауи қазақстандық 
мәдениет» жобасы аясында қазақ 

мәдениеті мен өнерін әлемге 
насихаттау жолындағы қыруар 

жұмыстар жүзеге асырылып, 
айтарлықтай табыстарға қол жетті. 

Бұл жетістікке Сыр бойының 
қосқан үлесі ерен.

Сыр мәдениеті мына жылдан бастау 
алады деп кесіппішіп айту анықтық 
болмас. Алайда, Қызылорда облысы 
құрылған жылдардан бастап өнер мен 
мәдениет саласы сөз болғанда Нартай 
Бекежанов есімі қоса айтылады.

«Өздерің білер Нартаймын,
Нар болсамдағы қартайдым.
Арнасы бар да өзі жоқ,
Баяғы боран айқайдың» 

деп бас талатын «Нартай әнін» 1934 
жылы маусымда Алматыда өткен 
бүкіл қазақстандық бірінші жиында 
Жаппас Қаламбаев қобыздың сүйе
мел деуімен орындаған. Еліктірер ли
рика мен шы найылыққа толы, өте 
ерекше туынды халық жүрегінен кең 
орын алды.      

Ұлы Отан соғысы жылдарында 
КСРО Мәдениет жөніндегі Кеңестік 
халық комитетінің шешімі бойынша 
бүкіл республикаларда артистердің 
үгітнасихат бригадалары құрыла бас
тады. Сондай алғашқы концерттік бри
га далардың біріне Күләш Байсейітова 
да басшылық еткен. 

Атылған артиллерия дүмпуіне, 
жа рылған бомба жаңғырығына қара
мастан Жамал Омарова, ағайынды 
Абдуллиндер, Жүсіпбек Елебеков, 
Роза Бағланова, Шара Жиенқұлованың 
би ансамблі майдан даласында өнер 
көрсеткен.

Ызғарлы жылдарда Нартай Бе ке  
жанов өзінің концерттік бри гадасы
мен халықты жауға қарсы жеңіс 
жолындағы екпінді еңбек етуге рух
тандырған. Қиынқыстау кезеңде 
облыстың шалғай, жолсыз ауылдарын 
аралап, әскери бөлімшелерге барып, 
Нартай ансамблі екі мыңнан астам 
концерт берген. 

Бейбіт күндері Нартайдың кон
церттік бригадасының ізімен талай 
ансамбль құрылып, Сыр мәдениетінің 
саңлақ өкілдері қалыптасты. Олар 
егіншілер мен малшыларды еңбекке 
жігерлендірді. 

Әр жылы Сыр мәдениетінде елеулі 
өзгерістер мен айтулы жетістіктер 
орын алып отырады. 

2004 жылдан жүзеге аса бастаған 
«Мәдени мұра» мемлекеттік бағдарла
масы аясында облыс көлемінде де көп 
жұмыс атқарылды. «Қазақ радиосы» 
қорынан алынған үнтаспалар, жеке 
адамдардан алған мағлұмат, құжаттар 
арқылы 40тан аса ақынның айтыстары 
жүйеленіп, жинақталып «Сырда өткен 
сөзсайыс» атты кітап және  2010 
жылдың сәуір айында мәдениет бас
қар масы жанынан қоғамдық негізде 
құрылған  Халық университеті,  «Сыр 
өңірінің мәдениеті» атты тарихи
анық тамалық кітап пен үнтаспа  және 
«Сыр саңлақтары» атты жинақ баспа
дан шықты. 

2012 жылы ел Тәуелсіздігінің 20 
жылдық мерейлі тойына тарту ре
тінде Қызылорда облысы әкімінің 
бастамасымен кезінде дүние салған 
және көзі тірі Сыр бойынан шыққан 
225 танымал ақын, жазушы, әнші, 
композитор, сахнагер, жыршы, күйші
домбырашының дауыстары мен 

шығармашылығы, өмірдерегі жазыл
ған «Қайталанбас дауыстар» аталатын 
Сыр саңлақтарының антологиясы  
500 данамен екі тілде кітапдиск 
тү  рінде шығарылды. 2013 жылы  
әлемге әйгілі «Шаһнама» эпопеясын 
қазақша сөйлеткен Тұрмағамбет 
Ізтілеу ұлының 36 дәптерден тұратын 
теңдесі жоқ  қадым қолжазбасының  
аудиоэнциклопедиялық нұсқасын жа
сау қолға алынып, шайырдың 34911 
жолдан тұратын Фирдоуси «Шаһ
намасының» толық нұсқасын жырлап, 
үнтаспаға жазу үшін Сыр өңірінен 
таңдаулы 22 жыршы іріктелді. Зама
науи құралдар арқылы өскелең 
ұрпақтың көкірегіне жауһар жырларды 
сіңіріп, аудиокітаптар арқылы отан
сүй гіштікке баулуды мақсат еткен 
жоба ның нәтижесі талғампаз жұрттың 
ыстық ықыласын аударды.

Осы рухани қазыналарды халыққа 
жеткізуге сол кездегі облыстық мәде
ниет саласының басшысы, белгілі 
өнер танушы ғалым, жырау Берік 
 Жү сіпов қомақты үлес қосты.

Кеше бетімізді перделеген пан
демия кезеңінде де қазақтың ұлы 
ақыны Абайдың 175 жылдығы, ұлы 
ойшыл Әбу Насыр Әл Фарабидің 1150 
жылдығы, Алтын орданың 750 жыл
дығы, Ұлы Жеңістің 75 жылдығы, ел 
тәуелсіздігінің 30 жылдығы сынды 
ай тулы оқиғалар жоғары деңгейде 
насихатталды.

Облыстық мәдениет саласы соңғы 
жылдары жақсы бетбейне қалып
тастырды. Осы үлеске идеология қыз
меткерлері Руслан Рүстемов, Асқар 
Есжанов есімдері де ортақ. Сала жұ
мысына бүгінгі күні тәжірибелі маман 
Мира Қазбекова басшылық жасап 
отыр. 

Сыр елі – талай дарын иелерінің 
бесігін тербеткен дархан дала, қыдыр 
қонған құтты мекен. Өнер өлкесінің 
өр биігіне айналған Сыр ана топырағы 
таланты теңіздей толқыған, өшпестің 
отын маздатқан өлке. Осындай  киелі 
мекеннің өнер шаңырағының бірі – 
облыстық халық шығармашылығын 
дамыту және мәденипродюсерлік 
орталығы. 

Облыстың рухани өмірі, мәдени 
өрлеуі мен Сыр өнерінің өзіндік өр
некпен дамуында жарты ғасырдан аса 
тарихы бар халық шығармашылығы 
орталығының орны дара. 

Сыр елінің рухани өмірі мен 
мәдени өрлеуіне алпыс жылдан астам 
тарихы бар Халық шығармашылығы 
орталығының қосқан үлесі орасан. 
Бұл мәдени мекеме – облыстың бар
лық мәдени шараларына белсене қа

ты сып қана қоймай, халықтың рухын 
көтеріп, өнер әлеміндегі жаңа есім
дерді тәрбиелеп шығаратын ұлттық 
ұстахана.

1958 жылы Қазақ ССР Мәдениет 
Министрлігінің Қаулысына сәйкес 
«Об лыстық халық творчествосы үйі» 
болып ашылған мекеме алғашқы 
уақытта құрамында 34 адамы бар 
қоғамдық негіздегі мәдениүгіт тобы 
ретінде ауылдарды аралап еңбекші, 
егіншілерге арнап өнер көрсетсе, 
19581960 жылдары «Шығармашылық 
үйі» болып құрылды. 19611963 жыл
дары мекемені белгілі айтыс ақыны 
Надежда Лушникова басқарды.

1999 жылы орталық мекеме ре
тінде жабылып, «Облыстық халық 
шығармашылығын дамыту және мә
денипродюсерлік орталығы» мемле
кеттік қазыналық кәсіпорны болып 
қайта құрылды. 

2020 жылдың наурыз айынан 
бастап орталықты Мәдениет саласы
ның үздігі Жанат Құрамысова бас
қарып келеді. 

Орталық жұмысының негізгі мін
деттері – ҚР мәдени саясатының тұ
жырымдамасын, ҚР Мәдениет және 
спорт министрлігінің, облыс әкім 
дігінің өкімдерін, шешімдері мен 
қау лыларын басшылыққа алып, дәс
түрлі, инновациялық әдіс терді, жаңа 
заманауи техникалық құрал дарды 
пай  далана отырып халық шығар
ма  шы лығын насихаттауға, қол дау ға 
мүм  кіндік жасау. Сондайақ, атабаба 
мұра сы болып қалған ұлт тық салт
дәстүр, өнегелі өнер мен мәде ние
тімізді – қазіргі ұрпақтың ғана емес, 
болашақтың да бағытбағдарына ай
нал  дыру.             

Қазіргі уақытта Сыр мәдениеті мен 
өнерін дамытуда мәдени қызметтің 
жаңа тәсілдері мен әдістері уақыт 
талабына сай түрленіп, мәденикөп
шілік  шаралар атқарылуда. Сон дай
ақ, талантты өнерпаздардың қабілет
терін дамытып, шығармашылығын 
шыңдау үшін қажетті мүмкіндіктерді 
қамтамасыз етіп, әлеуметтік өмір 
сал тын байытуға, жоғары мәдени 
талғамын қалыптастыруға арнал
ған жұмыстар жүргізілуде. Бұл ба
ғытта түрлі жанрда халықаралық, 
республикалық, облыс тық шаралар
мен қатар, байқауконкурс тар, фести
вальдар тұрақты өткізіліп келеді.

Осы тұрғыда 2006 жылдан бері түр
кі тілдес елдердің  ұлттық музыкалық 
өнерін дәріптей отырып, өзара  мәдени 

қарымқатынасы мен байланысын 
нығайту, қайталанбас өнерінің озық 
үлгілерімен жұртшылықты таныстыру 
және кеңінен насихаттау мақсатында 
Түркітілдес елдердің «Қорқыт және 
Ұлы Дала сазы» атты фольклорлық
музыкалық өнер фестивалі дәстүрлі 
түрде өткізіліп келеді.

«Жыр мұра» жобасы аясында  
Қазалы, Жалағаш, Сырдария, Жаңа
қорған аудандарынан жыртерме 
және 7 ауданнан   қобыз үйірмелері  
ашылды. Қазіргі таңда облыс бойынша 
23 жыртерме үйірмесіне 288 оқу
шы, 16 қобыз үйірмесіне 64 оқушы 
қатысады. Жоба аясында «Ұлы дала 
төсіндегі Сыр елінің фольклоры» атты 
экспедиция жүргізіліп, соның нәти
жесінде мәдениет жанашырлары 
қы рық тан аса жыршыжыраудың 
да  уы   сын, осынша ескі сарындағы 
мақамсаздарды, алпыс шақты  өнер
паз  дың орындауындағы терметолғау
ларды ол жалап отыр. 

Талантты өнерпаздардың шығар
машылығын дамыту, насихаттау, жаңа 
есімдер шығару мақсатында облыстық, 
республикалық, халықаралық дең
гейде мәдени шаралар, байқаукон
курстар  өткізіліп келеді.

Облыс әкімінің қолдауымен, ор
та лық 1994 жылдан бастап Халық 
Қаһарманы, КСРО Халық артисі Р.Бағ
ланова атындағы облыстық, қазіргі 
таңда республикалық деңгейдегі «Ақ
маң дайлым» әншілер конкурсын, 2006 
жылдан бастап композитор К.Дүй 
секеевтің республикалық «Ту ған жер» 
әншілер конкурсын, да рынды әнші, ҚР 
Еңбек сіңірген қай рат кері Б.Шөкенов 
атындағы рес  публикалық «ОтанАна» 
эстрада лық әншілер конкурсын дәс
түрлі ұйым дастырып, өткізіп келеді. 

Сондайақ,  2011 жылдан бастап 
ұйымдастырылып келе жатқан мүм
кіндігі шектеулі өнерлі балалар
дың «Жүрек жылуы» облыстық өнер 
фестивалі өз нәтижесін көрсетіп,  та
лантты өнерпаздар халықаралық фес
тивальдарға қатысып, жүлделер мен 
оралып жүр.  

Республика көлемінде Сыр елінің 
балалар шығармашылығы жоғары 
деңгейде дамыған жанр болып есеп
теледі. 1999 жылдан бастау алған об
лыстық «Бозторғай» конкурсы респуб
ликамызға танымал өнер иелерін 
жарыққа шығарған өміршең байқау. 

Орталық жанында балалар сту дия
сы жұмыс жасайды. 2020 жылға дейін 
студияға ҚР Еңбек сіңірген артисі 
Қаракөз Ақдәулетова жетекшілік етті.  

2019 жылы Чехия Республикасы
ның Прага қаласында өткен VII халық
аралық «Diamond voice» конкурсына 

студия өнерпаздары Берік Арайлым 
жүл  делі І орынға ие болса, Төлеубай 
Дін мұхамед бас жүлдені жеңіп алып, 
«Бриллиант дауысты әнші» атанды.

ҚР Мәдениет және спорт министр
лігінің ұйымдастыруымен 2019 жылы 
елордада «Рухани қазына2019» мә
де ниет және өнер саласы қызмет
керлерінің ІІ республикалық фестивалі 
болып, 18 аталым бойынша 13 облыс 
арасынан 200ден астам мәдениет 
саласының қызметкерлері қатысқан 
фестивальда «Ең үздік облыстық ха
лық шығармашылығы орталығы» ата
ғын жеңіп алды.

СЫР МӘДЕНИЕТІ – 
ТӘУЕЛСІЗДІК 

ЖЫЛДАРЫНДА

Тәуелсіздік алған жылдардан бері 
Сыр мәдениеті мен өнері де кең құ
лаш жайды. Мәдениет мекемелері 
де мейлінше жаңа келбетке еніп, 
өркендеді. Облыс бойынша типтік 
жобадағы 31 клуб, 6 музей, 1 кітапхана, 
1 мемлекеттік архив құрылысы салы
нып, пайдалануға берілді.

Биыл облыс әкімінің тікелей бас
та масымен Қызылорда қаласында за
манауи бейнедегі «Өнер орталығы» са
лынып жатыр. 

Бұған дейін облыстық филармония 
жанынан Тұрмағамбет атындағы ха
лық аспаптар оркестрі, «Ақмешіт» 
фольклорлық, «Сыр самалы» вокалды
аспапты ансамбльдері, камералық 
оркестр, т.б. кәсіби өнер ұжымдары 
құрылып, олар бүгінде өз өнерімен 
аймағымызға ғана емес, шетелдерге 
де танылып үлгерді.

Сонымен қатар, өңіріміздегі мә де
ни құндылықтарды зерттепзерде леу 
мақсатында ежелгі өркениет ошақ
тары саналатын сақтардың орта
лығы Бәбіш мола, оғыздардың ор
да сы Жанкент және қыпшақ, Қазақ 
хандықтарының астанасы бол ған 
Сы  ға нақ қалашықтарында ар хео ло
гия лық қазба жұмыстары жүр гізіліп 
келеді. Тарихимәдени мұра ла ры мыз
ды сақтау, қорғау, пайдалану мақ са
тын дағы қазба жұмыстары мұнан әрі 
де жалғасын таппақ.

Сырбойылық өнер ұжымдары ұлт 
өнерін әлемдік сахнаға алып шықты. 
2001 жылы құрылған «Томирис» 
би ансамблі АҚШтың НьюЙорк, 
Вашингтон, БАЭнің АбуДаби, Ре
сейдің Қазан, Өзбекстанның Ташкент, 
Шыршық қалаларында өткен фес
тивальдарда өнер көрсетіп, қазақ би 
өнерін насихаттады. 

2007 жылы ақын Тұрмағамбет 
Ізтілеуұлының 125 жылдығына орай 
облыстық филармония жанынан 

Тұрмағамбет атындағы халық аспаптар 
оркестрі құрылды. Осы мерейтойға 
орай республикалық жыраулар сайысы 
мен ақындар мүшәйрасы өткізілді.

Санай берсек, Сыр мәдениетінің 
тәуелсіздік жылдарындағы атқарған 
толайым істері баршылық, игі шара
лары мол.

2018 жылы облыс көлеміндегі 
ескерткіштердің 3D форматтағы ин
тер активті картасы әзірленіп, 150 
ес керткішке QRкод тақтайшалары 
орнатылды. Осы жылы Қорқыт мұра
лары ЮНЕСКОның материалдық емес 
мәдени мұралар тізіміне енгізіліп, 
облыстық филармония жанынан 
«Қорқыт сазы» қобызшылар ансамблі 
құрылды. Осыған сәйкес, облыс мә
дениет үйлері мен клубтарында қобыз 
үйірмелері ашылды.

Облыс мәдениет және өнер ұйым
дарында дәстүрлі өнерді дәріптеуге 
арналған «Бабалар тарауы», «Тау 
тұлға Тұрмағамбет», «Кино – тарих 
келбеті», «Сағынышқа айналған бей
нең» айдарлары, «Алтын уық» жо ба
лары қолға алынды. Облыс музей
лерінде «Тарихи тұлғалар», «Бұл үйде 
кім тұрған?», «Музей радиосы», «Асыл 
мұра», «Жас өлкетанушы», «Киелі 
мұра» музейлік жобалары жүзеге 
асырылды. 

Сонымен қатар, балалар мен жас
өспірімдер арасында кітап оқу мә
дениеті мен кітап оқу белсенділігін 
арттыру, кітап оқу мәртебесін көтеру 
және отбасылық кітап оқудың дәс
түрлерін қолдау мақсатында «Балалар 
мен жасөспірімдерді кітап оқуға тарту,  
кітап оқуды насихаттау және «Оқитын 
ұлт – оқуға құштар мектеп» жобасын 
жүзеге асыру бағытындағы 2021
2025 жылдарға арналған облыстық 
ісшаралар жоспары» бекітіліп, «Сыр 
шаңырағы» Youtube каналында «Бала
лар әдебиеті» айдары ашылды.

Сондайақ, ел Президенті Қасым
Жомарт Тоқаевтың қазақ даласында 
осыдан сегіз ғасыр бұрын құрылған 
алып империя Алтын Орданың мерей
тойын атап өтіп, оның негізін қалаушы 
әрі қазақ хандарының түпатасы Жошы 
ханның есімін ұлықтау жөніндегі 
бастамасы Сыр елінде өз деңгейінде 
көрініс тапты.

2020 жылы республикалық «Алтын 
домбыра» жобасы аясында айтыскер 
ақын Мұхтар Ниязов «Айтыстың 
ақтаң гері» атанып, үшінші мәрте 
«Алтын домбыра» сыйлығын жеңіп 
алды. Алтын домбыра салтанатты 
түрде Сыр еліне әкелініп, облыстық 
тарихиөлкетану музейіне құнды 
жәді гер ретінде қойылды. 

Қазақстанның және КСРО халық 
артисі, Халық Қаһарманы Роза Бағ
ланованың  100 жасқа толуына орай 
әншінің есімін мәңгі есте қалдыру 
үшін Қызыл орда қаласында Роза 
Бағланова ның ескерткіші бой көтеріп, 
«Ақ маң дайлым» республикалық әнші
лер конкурсы өтті.

Сыр сүлейі Тұрмағамбет Ізтілеу
ұлының жауһар мұрасы «Шаһнама» 
дастанын насихаттау мақсатында 
«Шұғыла шашқан Шаһнама» атты дас
тан жырлаушылардың облыстық жыр 
фестивалі өтті.

Белгілі жырау Алмас Алматовтың 
«Шыңғыснама» тарихи дастаны ал
ғаш рет республика жыршыжырау
ларының қатысуымен жырланып, 
жұрт шылық оны әлеуметтік желі ар
қы лы тамашалады.  

Сондайақ, облыстық мәдениет 
саласы осы жылы Мемлекет басшысы
ның тапсырмасымен елімізде балалар 
мен жасөспірімдерге арналған шығар
машылық үйірмелерді мемлекеттік 
тапсырыс негізінде ұйымдастыру жо
ба сын жүзеге асыру бойынша жұмыс
тар атқарды.

Бұл жоба – балалар мен жасөс
пірім дердің шығармашылығын да
мы ту, оларға руханимәдени бағыт 
беру, жеткіншектердің бос уақытын 
мазмұнды және тиімді ұйымдастыру 
мүмкіндігі.

Сыр елінде талантты балалар көп. 
Қазіргі қазақ сахнасында жүр ген 
Мәдина Сәдуақасова, Гүлнұр Оразым
бетова, Алмас Кішкенбаев секілді да
рынды әншілер осы Қызылордадан 
қа  наттанды. Оларды Қазақстанның 
ең   бек сіңірген артисі Қаракөз 
 Ақ дәу   летова мен Қазақстанның Ең бек 
сіңірген қайраткері Рамазан Тай ма
нов  тың тәр биелегенін білеміз.

Сыр өнері мен мәдениетінің тәуел
сіздік жылдарындағы жетістіктері, 
әрине, бірекі парақтың көтерер жүгі 
емес, біз олардың оннан бірін ғана 
атаптүстеп отырмыз.

«Ақмешіт жастары» және 

ЖОБА

Қызылорда облысы 
бойынша 2023 жылы 

басым дақылдар 
өндірісін дамытуды 

субсидиялауға 
арналған басым 

дақылдар тiзбесін 
және субсидия 

нормаларын бекіту 
туралы

«Қазақстан Республикасындағы жергілікті 
мем лекеттік басқару және өзін-өзі басқару 
туралы» Қа зақстан Республикасы Заңының 
27-бабына және «Өсімдік шаруашылығы 
өнімінің шығымдылығы мен сапасын арттыруды 
субсидиялау қағидаларын бекіту туралы» 
Қазақстан Республикасы Ауыл ша руа шылығы 
министрінің 2020 жылғы 30 наурыздағы №107 
бұйрығына (нормативтік құқықтық актілерді 
мемлекеттік тіркеу Тізілімінде №20209 болып 
тір келген) сәйкес Қызылорда облысының 
әкімдігі ҚАУЛЫ ЕТЕДІ:

1. Осы қаулының қосымшасына сәйкес 
Қызылорда облысы бойынша 2023 жылы басым 
дақылдар өндірісін дамытуды субсидиялауға 
арналған басым дақылдар тiзбесі және субсидия 
нормалары бекітілсін.

2. Осы қаулының орындалуын бақылау 
Қызылорда облысы әкімінің жетекшілік ететін 
орынбасарына жүктелсін.

3. Осы қаулы оның алғашқы ресми 
жарияланған күнінен кейін күнтізбелік он күн 
өткен соң қолданысқа енгізіледі.

Қызылорда облысының
 әкімі                                      Н.Нәлібаев

Қызылорда облысы әкімдігінің
2023 жылғы «___» __________ № _____ 

қаулысымен бекітілген

Қызылорда облысы бойынша 2023 
жылы басым дақылдар өндірісін дамытуды 
субсидиялауға арналған басым дақылдар 

тiзбесі және субсидия нормалары

№ Басым дақылдар 
тізбесі

Субсидия нормасы 
(1 тоннаға), теңге

1 Мақсары 24 304,0
2 Дәндік жүгері 16 393,0

Қызылорда облысы бойын
ша тексеру комиссиясының 
мүшесі Е.М.Әбдірахмановтың 
төрағалығымен «Облыстың 
денсаулық сақтау саласына 
бө лінген қаражаттың және 
мем лекеттік активтердің пай
далануына мемлекеттік аудит» 
аудиторлық қорытындысы бо
йынша кездесу өткізілді.

Кездесуге тексеру комис
сиясының бөлім басшы ла ры 
Ж.Абсат, А.Искакова, Қы  зыл
орда облысының денсау лық 
сақтау басқармасы бас шы сы
ның орынбасары Е.Нұртаза
ұлы және облыстық денсаулық 
сақтау басқармасына қарасты 

қалалық емханалар, ор та лық
тардың бас дәрігерлері мен 
есепшілері қатысты.

Тексеру комиссиясының 
мүшесі Ербол Мұсаұлы ауди
торлық ісшарасы қоры тын
дысына тоқталып, орын алған 
кемшіліктерге алдағы уақытта 
жол бермеу және оның ал
дын алу шараларын жасау қа
жеттігін түсіндірді. 

Кездесу соңында жиынға 
қатысушылар тарапынан қо
йылған сұрақтарға тексеру ко
миссиясының өкілдері жауап 
берді. Сондайақ, ұсыныспі
кір лер талқыланды. 

Қаржылық тәртіптің нығаюы

Оңалту рәсімі
Қызылорда облыстық 

ма  мандандырылғын ау
дан  аралық экономикалық 
со ты  ның 2023 жылдың 27 
шіл  десіндегі ұйғарымымен 
«Arsenal stroy2022» ЖШСне 
(БСН:220840039188) оңалту 
рәсімін жүргізу бойынша аза
маттық іс қозғалғанын ха
барлайды.

Барлық талап-тілектер 
мына мекен-жайда қабыл-
да нады: Қызылорда қала-
сы, Әйтеке би көшесі 29 үй. 

Мұралық істің 
ашылғанын хабарлайды

Қызылорда қаласының 
жеке  нотариусы Косбергенов 
Му рат Каирбекович (лицензия 
№14002321, 24.02.2014 ж) 2023 
жылдың 26 мамырында қайтыс 
болған азамат Избанов  Галым 
Абдрашевичтың атынан мұралық 
істің ашылғанын хабарлайды. 
Мұ рагерлері болса, мына мекен
жайға хабарласуын сұраймыз: 
Қызылорда қаласы, Көшербаев 
көшесі 203, тел: 8 778 235 08 08, 8 
777 067 92 37

ҰМЫТЫЛМАС ТҰЛҒА

Хабарландыру!
Қызылорда облысы, Жалағаш ау

даны, Бұқарбай батыр ауылы, Бұ
қарбай батыр көшесі №23А мекен
жай дағы спорт кешені ғимараты 
са тылады.

Нарықтағы сатылым бағасы – 70 
742 000 теңге (жетпіс миллион жеті 
жүз қырық екі мың теңге 00 тиын)

Ғимарат туралы  жалпы мәліметтер:
1. Салынған жылы – 2020 жыл;
2. Қабат саны – 1;
3. Құрылыс ауданы – 838,9 ш.м.;
4. Ғимарат ауқымы – 7046,0 ш.м.;
5. Жалпы алаңы  801,5 ш.м.;
6. Тұрғын емес үйжайдың ауданы 

– 801,5 ш.м.;
7. Бөлмелер саны – 11;
8. Қабырға материалы – сэндвич

панельдер;
Негізгі құрылыстың конструктивтік 

элементтерінің техникалық 
сипаттамасы:

1. Іргетасы – бетон;
2. Ішкі және сыртқы тұрақты 

қабыр ғалары – сэндвичпанельдер;
3. Ара қабырға – ағаш;
4. Шатырлық – метал;
5. Еден – линолеуом;
6. Терезелер – пластик;
7. Есіктері – ағашметалды;
8. Ыстық сумен қамсыздануы – бар;
9. Су құбыры – бар;
10. Канализация – бар;
11. Электрмен жарықтандыруы – 

бар;
12. Жеке жылу қондырылуы – бар, 

(сұйық отын).

ШЫҒЫН КӨЛЕМІ 
4,5 МЛН ТЕҢГЕ
Жамбыл облысы полиция департаменті 

«Киберпол» арнайы бөлінісінің және Сарысу АПБ 
қызметкерлері интернет алаяқтық бағытында 
бірнеше  қылмыс жасады деген күдікпен Қы
зылорда облысының 25 жастағы тұрғынын ұс
тады. Жедел іздестіру шарасы барысында ер 
адамнан заңсыз әрекеттерді жүзеге асырған екі 
ұялы телефон тәркіленді.

«Интернет алаяқтықты тұрақты табыс кө
зіне айналдыра отырып, «Жаңатас – Сауда» 
телеграмм  тобы арқылы күдікті азаматтарға 
пайызсыз бөліп төлеуге 8% ақшалай қаражатты 
қолмақол ақшаға айналдыруға уәде берген. 
Жәбірленушілер алаяққа қашықтан төленген 
шоттар бойынша QR коды арқылы онлайн төлем 
жіберген. Осыдан кейін алаяқ реквизиттерді 
пайдаланып, жеке кәсіпкердің әртүрлі шот
тарынан ақша алған. Ұсталған азамат интер
неттегі алаяқтықтың 5 дерегі бойынша күдікке 
ілінді. Жалпы келтірілген залал көлемі 4 500 000 
теңгені құрайды»  делінген хабарламада.

Аталған деректерге қатысты ҚР ҚК 
190бабының 2бөлігі («Алаяқтық») бойынша 
сот қа дейінгі тергеу амалдары басталды. Істің 
мәнжайын анықтау үшін қажетті жедел тергеу 
ісша ралары жүргізілуде.

ЕСІРТКІ 
САУДАСЫМЕН 
АЙНАЛЫСҚАНДАР 
ҰСТАЛДЫ
Қызылордада «Қарасора – 2023» ісшарасы 

барысында есірткі өсірумен айналысқан 
23 адам құрықталып, оның алтауы қамауға 
алынды. Сондайақ, Қазалы, Сырдария, Шиелі 
аудандарының далалық аймағынан ірі есірткі 
алқаптары анықталды.

Қазіргі уақытта республика көлемінде есірт
кі қылмысының жолын кесуге бағытталған 
«Қарасора – 2023» жеделпрофилактикалық іс 

шарасы өтіп жатыр. 1 маусымда басталған шара 
31 қазанға дейін жалғасады.

Ісшара басталғалы облыс көлемінде есірткі 
қылмысына қатысты 39 құқықбұзушылық 
анықталса, оның ішінде 20 дерек – есірткі 
өсіру, 2 дерек – есірткі өткізу, 3 дерек – аса 
ірі мөлшерде сақтау және 14 дерек – есірткіге 
байланысты қылмыстық теріс қылықтар.

Заңсыз айналымнан 1 тонна 615 келі 939 
грамм есірткі заты алынса, оның 5 келіден 
астамы – марихуана, 5 грамм гашиш және 1 
тонна 610 келі каннабис өсімдігі.

ЖАС ПОЛИЦЕЙДІ 
ПЫШАҚТАП КЕТТІ
Қызылордада белгісіз адамдар жас поли

цейді пышақтап кеткен. Ақпаратты облыстық 
полиция департаментінің баспасөз қызметі 
растады.

«Аталған факті бойынша Қылмыстық ко
декстің 3801бабы 2бөлігінің 6тармағы («Бір 
топ адам алдын ала сөз байласу арқылы құқық 
қорғау органы қызметкерінің өміріне қол 
сұғу») бойынша қылмыстық іс қозғалды және 
объективті тергеу амалдары жүргізілуде» деді 
департаменттің баспасөз қызметі.

Қылмыстықпроцессуалдық кодекстің 
201бабының талаптарына сәйкес істің өзге де 
мәліметтері ашылмағаны атап өтілді. Ресми 
мәлімет бойынша, зардап шеккен полицей 
қазір үйінде, денсаулығы мен өміріне қауіп 
төніп тұрған жоқ.

ҚҰҚЫҚ ҚҰРЫҒЫ

Әлеуетке 
әлеуметтік 
фактор әсер етеді
«Финпром» сарапшыла ры

ның есебінше, акциялармен сау да 
жасайтын адамдар саны Қазақстанда 
біраз артқан. Құнды қағаздардың 
орталық депозитарийінің дерегінше, 
2021 жылғы 1 шілдедегі жағдай 
бойынша елде бөлшек сауда жа
сайтын инвесторлардың 176,5 мың 
сауда шоты тіркел ген. Жалпы, 2020 
жылға дейін жеке тұлғалардың шот 
саны бірқалыпты деңгейде болған. 
Алайда, коронавирустың та ралуына 
байланысты жария ланған төтенше 
жағдай кезінде үйлеріне қамалған 
жұртшылық акцияларға ықылас 
таныта бастапты. Бұл саладағы үде
мелі өсімге әкелді. 2021 жы    лы да 
халықтың құнды қа    ғаз  дар нарығына 
деген қы зы ғу  шылығы күшейді. 
Бүгінде жұ мыс істейтін қазақстан
дық  тардың 2 пайызынан көбі құнды 
қағаздар нарығында сауда шотын 
ашып үлгеріпті. Пандемия кезінде 
кәсібі то қыраған шағын және орта 
биз  нес өкілдері де ақша ин вес  
тициялаудың баламалы түрлерін 
іздеді. 

Дегенмен биржаға қаржы сал
ғысы келетін адамдар са нының 
өсуі не байла  ныс ты алаяқтар да 
қап тады. Сон дықтан Қаржы нары
ғын реттеу және дамыту агенттігі 
адал емес дел дал дарға жолықпау 
үшін тек сертификатталған қа ты
сушыларға жүгінуге кеңес беріп 
келеді. Қазір Қазақстанда ин вес
тициялық портфельдерді бас

қарумен айналысатын он даған 
сертификатталған ұйым бар. Алайда 
бөлшек инвес торлар арасында со
лардың бі ренсараны ғана танымал. 
Әсіресе Қазпошта, Freedom Finance, 
Halyk Finance және CAIFC Investment 
Group бел гілі. Қазақстандықтардың 
бир  жаға ден қоюына тағы бір 
тренд ықпал етті: пандемия мен 
карантин шектеулері қор нарығында 
жұмыс істей тін компанияларды 
клиенттермен қарымқатынастың 
барлық қырын, бүкіл процесін 
цифр ландыруға итермеледі. Енді 
акция сатып алу үшін тіпті брокерге 
қоңырау шалудың қажеті жоқ. Осы 
іспен шұғыл данатын инвестициялық 
банк тер мен компаниялардың ұя лы 
қосымшасын жүктеп ал  са жеткілікті, 
сол арқылы екіүш рет түртіп, 
жаһандық кез келген алпауыттың 
акция ларын сатып алуға болады. 
Бұ ған қоса, қазақстандықтарға 
енді үйден шықпайақ NYSE/
NASDAQ, London Stock Exchange, 
MCX, SPB Exchange, HKEX, Frank
furt Stock Exchange сияқты әлемдік 
қор биржаларында акциялар сау
дасына қатысуға мүмкіндік ту ды. 
Бұған дейін құнды қағаз сатып алу 
күрделі болды. Ал дымен брокерге 
хабарласып, брокерлік шот ашу 
қажет еді. Содан кейін компьютер
ноутбугыңызға платформаны ор
натып, сертификаттарды жүктеп, 
ло гин мен пароль енгізіп, қаптаған 
рәсімдерден өту қажет болатын. 

Даму мен дағдарыс 
арасындағы ойын
Әйтсе де акция арқылы табыс 

табу біз ойлағандай оңай емес. 
Акционер бір сәтте бар қаржыдан 

айырылып қа луы да мүмкін, яғни, 
биржада ойнау үшін халыққа 
даярлық қажет. Мезетте бар 
салымнан айырылып қалғанда оны 
мем лекет қайтармайды. Жауапты 
– акционердің өзі. Тіпті құн ды 
қағаздар сатып алған адам дардың 
өзі жыл сайын салық органына 
декларация тапсыруы, салық төлеуі 
кере гін білген жөн. Биржаға ақша 
салып, миллиондарынан айы
рылып қалғандар бар. Соның бірі 
– екі жыл бұрын құнды қағаз сатып 
алып қалтасы қағылған алматылық 
кәсіпкер Андрей Климов. Сол 
кездері кәсіпкер бұқаралық ақпарат 
құралдары арқылы халықты бұл іске 
барарда абай болуға шақырған еді. 

«Apple, Facebook, Goog le, Теslа 
секілді әлемдік ал пауыттардың 
акцияларын са тып алып қойсам, бірер 
жылдан соң олардың құны жүздеген 
мың долларға қымбаттайды, тіпті 
немерелеріме бір бөлігін мұраға 
қалдырамын деп ой ладым. Алайда 
биржа қатты құлағанда көптеген 
позиция күштеп жабылады екен. 
Бұдан, әсіресе миноритарийлер зар
дап шегеді. Салдарынан 3 мил лион 
теңге салымым күйіп кетті», – дейді 
кәсіпкер. 

Содан биржа тосыннан құлағанда, 
брокер Excess Liquidityді ретке 
келтіру үшін клиенттерінің, соның 
ішінде Андрейдің құнды қағаздарын 
нарықтық төмен бағамен жоя салған 
екен. Салдарынан 7 мың доллардай 
шығын тір келген. Ал брокер Никита 
Сил киннің айтуынша, биржада 
трейдерлердің 8095 пайызы 
клиенттерінің ақшасын жо ғал тады. 

«Кейде нарық күрт жоға рылайды, 
көптеген акция өсіп жатады. Бұл 
брокер лер дің кө ңіліне желік бітіреді. 
Олар әб ден «қызып алғанда» бир

жада коррекция басталады. По
зициялар оларға пайда емес, тек 
зиян келтіретін ең тиім сіз нүктеде 
күштеп жа былады. Осыдан кейін 
нарық еңсесін тіктейді де, қайта күш 
алып, жоғары өрлей жөнеледі. Бірақ 
бұл көштен алдыңғы салымшылар 
қалыс қалады. Олар бар салымынан 
айырылып, қаражаты Амери кадағы 
сақтандырушы хэдж қорларында 
қалады», – дейді Н.Силкин.

Салықтан да 
сытыла алмайсыз

Кей адам акцияда ұтып, биржадан 
мол табыс тапса, брокердің сый
ақысынан бас қасын басыбайлы ие
ленем деп ойлайды. Шынында олай 
емес. Өзге комиссияларды айт па ған 
күннің өзінде, мемле кет ке салық 
төлеу қажет. Со ңында табыстан 
қал ған қар жы мардымсыз болып 
қа луы ықтимал. Мысалы, Қар
жы министрлігінің салық жи науға 
жауапты органы – Мем лекеттік 
кірістер коми тетінің түсіндіруінше, 
егер азамат  KASEден не «Астана» 
қаржы орталығының биржа сынан 
(АІХ) сатып алған ак цияларын 
қайта сату кезінде оның құнының 
өсуінен пайда тапса, ол жеке табыс 
салығын төлеуден босатылады. 
Бірақ ол бәрібір алған табысын 
мем лекетке жариялап, кірісінің 
сомасын көрсетіп, «Жеке та быс 
салығы бойынша 204.00 формадағы 
декларация» тап сыруы тиіс. Ал 
егер құнды қағазды сатудан шығын 
көрсе, онда ешқандай табысқа қол 
жеткізбегендіктен, 240.00 дек
ларациясын ұсыну мін дет темесінен 
босатылады. Бұл ретте табыс пен 
шығын әр бір акция бойынша 
жеке есеп теледі. Америкадағы 
қор биржаларында табыс тапқан, 
акциялар сатып алған азамат та 
декларация тапсыруы шарт. Жеке 
табыс салығын азамат өз бетінше 
есептеп, бюджетке төлеуі керек. 
Егер азамат шет елдік биржаларда 
опе рация жүр гізу нәтижесінде 
табыс тапса, ол келесі жылдың 
31 нау рызына дейін 10 пайыз кө
лемінде жеке табыс салы ғын 
төлеуге, 10 сәуірден ке шікпей 
240.00 нысанында ЖТС бойынша 
декларация тап сыруға міндетті. 
«Ас тана» халықаралық қаржы орта
лы ғының юрисдик циясына кі
ретін биржалық ноталарға қа тысты 
мәмілелерден, соның ішінде Tabys 
мобильді қосым шасы арқылы сатып 
алынған акциялардан алынған табыс 
та салық салудан босатылады екен. 

Әлеуметтік желіден акция
лар саудасын жарнамалап жүр
ген қазақстандық блогер лерді 
кездестіріп жатамыз. Жаһандық 
алпауыт компания лардың құнды 
қағазын сатып алғанын көрсетіп, 
мақта нады. Осыған қызыққан 
көрер мен дері еш дайындықсыз бир
жаға асығады. Бірақ биржа жаққа аяқ 
баспас бұрын ең құ рығанда құнды 
қағаздар сау дасының әліппесімен 
танысып алатындар аз. Ал оларды 
сер тификатталған трейдерлер 
де алдап соғуы мүмкін. Қорыта 
айтқанда, біз акция сатып алу ісін 
табыссыз һәм қажетсіз дүниеге 
жатқызғымыз келмей ді. Тек оған да 
білім мен қар жылық сауаттылықтың 
қажет екенін ескерген абзал.

АКЦИОНЕР АТАНУ: 
тренд пе, табыс па?

Тәуелсіздік алған соң, ел есін 
жиып, жапатармағай атабабаларын 
тану жолына көшті. Олардың тарихын 
зерттеп, шежірелер тарата бастады. 
Айта кету керек, кейбіреулер бұл бет
бұрыс «рушылдықты, ағайын арасында 
жікшілдікті қоздырады» дегендей пі
кірде. Керісінше, бұл жұртымызды ба
уырмашылдыққа, туысқандыққа, сый
ластыққа баулиды.

Осындай игі істердің бастамашысы 
ретінде Ринат ініміз (батыр Нағи 
Ілиясовтың ұлы), Абдулла Шүленбаев, 
Ерғали Рүстемов, Бекболат Абылаев, 
Ермек Аяпов және т.б. азаматтарды 
атауға болады. Олар Жаппас ата қоры 
мен бірлестігін құрып, алға қойған 
жоспарларымен таныстырып, оны 
іске асыруға тікелей кірісті.

Есімі Жаппас руының ұранына 
айналған Баймұрат батыр Байбөрі
ұлының батырлық жорық жолдарын 
республикамыздың әр өңіріне ба
рып, зерттеп, ғалымдарды тартып, 
Қы зыл ордада ғылы ми конферен
ция өткізді. Ол конфе рен цияда Бай
мұрат батырдың Жоң ғар шапқын
шы лығындағы ерлігі, пат шалық 
Ре сеймен саясиэкономи калық бай
ла ныс орнатудағы өзіндік орны және 
т.б. мәселелер кеңінен айтылып, тал
қыланды, ас берілді. Бұрынғы МИС 
ауылы Баймұрат батыр ауылы деп 
аталды. «Жаппас руының шежіресі» 
атты көлемді кітап шықты.

Осы бастамашылардың істеген 
іс  тері жалғасын табуда. Ақылдаса 
ке ле, Ринат Нағиұлы мен басқа бір
неше азаматтар 600 орындық мешіт 
құрылысын бастау жөнінде шешімге 
келді. Ынталы, сайлы азаматтардан 
топ құрылды. Олардың ішінде Ж ап
пас ата қорының басшысы Нұр
се  йітов Мұрат қажы Тоқпанұлы, 
Ма рат Алтынбекұлы, Ермек Сағын
дық ұлы, Қайырғали Исаев, т.б. аға
йын дарымыздың арасында түсіндіру 
жұмыстарын ұйымдастырды, құрылыс 
халық күшімен болатыны нақты ай
тылды. Әр ай сайын жұмыс барысы 
талқыланып отыр. 

Мешіт құрылысын бастау бары
сында мешітке атау беру қажет бол
ды, оны көпшілікпен келісу керек, 
осы орайда әртүрлі ұсыныстар орта
ға салынып, діни және басқа да ме
кемелердің «Рудың атымен емес, бел
гілі тұлғалардың есімімен аталуы тиіс» 
деген талаптары ескерілді.

Сонымен, ерте заманнан мұсыл
ман шылыққа бет бұрған, қа зақ деген 
ұлттың атын көптеген елге паш еткен, 

байлығын барша қазақ мойындаған, 
бар байлығын халық қа мына жұм са
ған, Мединада қажы лықта 18701874 
жылдары болып, қонақүй (тәкиә) 
салдырған, қасиетті Сыр өңірінде 
өмір сүріп, ел тұрғындарының әл
ауқатына ауқымды еңбек сіңірген, 
Жаппас руының мақтанышы «Мырқы 
қажы» атауы берілді, бұл шешім халық 
арасында қызу қолдауға ие болды.

Мырқы қажы жайында айтатын 
болсақ, ол ХVІІІ ғасырда өмір сүр ген, 
асқан бай, оның байлығын, адам
гершілігін, ақын, жыраулар жырлаған, 
ол Жаппас Жарасбайдың немересі. 

Мырқы қажы 18201876 жылдары 
өмір сүрген. Көбіне Мырқы інісі Ап
пазбен Сырда болған. Қараөзек, Цар
ская, Кентүп болыстарын ағайынды 
Аппаз, Мырқы, Мінайдарлар басқар
ған. Мырқы Сырдарияға көпір сал
дырған, Сыр еліндегі «Мырқы тоғайы», 
«Мырқы көпірі», «Мырқы түбегі» деген 
жер атаулары осының куәсі.

Мырқы бабамыздың Ақмешітте 
салдырған үйлерінің азынаулағын осы 
күні жасы 80нен асқан қызылордалық 
қариялар көзімен көріп, куә болған. 
Мысалы, Селиверстов көшесіндегі бұ
рынғы  қалалық милиция мекемесі 
ор на ласқан ғимарат, Ленин көшесі 
(Қо наев к.) бойында кірпіштен са
лынған бірнеше үйлер және банк, т.б. 
ме ке мелер болған. Орталық алаңда 
бұ рынғы «Көктем» гастрономы орна
ласқан жерде бір кварталдан асқан 
аумақта Мырқының салдырған үйі, 
қоражайы да түгелдей қалалық ем
хана (горполиклиника) орналасқан.

Бізге дейінгі Мырқы бабамыз жа
йында жеткен әңгімелер, оның ең
бектері жай сөз емес, болған оқиға 
деп түсінемін, әрине кейбіреулер 
айт  қандай, нақты дәлелдейтін құжат 
әзір ге қолымызда жоқ.

18701874 жылдары Мединаға 
қар жылыққа барған. Кейбір дерек
тер ге қарағанда сол жылдары Кіші 
жүзден 100 адам, Құнанбаймен бірге 
Орта жүзден 20 адам барған екен. 
Негізі Мырқының қажылыққа барып, 
қонақ үй (тәкиә) салдырғаны туралы 
ешқандай күмәнді әңгіме жоқ, бірақ, 
әртүрлі мағынада айтылады. Жақында 
жерлес ағайындарымыз қажылыққа 
барғанда, қажылармен бірге жүретін 
гид Мырқы қажы мен Құнанбай қа
жы салдырған тәкиәнің (қонақүй) 
орнын көрсетіпті. Ол жерге араб
тар көпқабатты зәулім қонақүй тұр
ғызыпты. Оның қабырғасында: «Осы 
жерде қазақ елінен келген Мыр қы, 

Құнанбай қажылар салдырған тә
киә болған» деп жазылған мрамор 
тақта орнатылыпты (жерлесіміз қо
нақүйді телефонға түсірген, тақта 
өте биікте орнатылған екен. Оны 
түсіруге мүмкіндік болмапты). Бұған 
қосымша, гидтің айтуынша, 1930 
жылы Сауд Араб үкіметі қазақ еліне 
«тәкиә ескірді, әрі қарай пайдалануға 
болмайды, сүруді қажет етеді. Орнына 
жаңа жай салатын, иә салмайтын 
туралы шешімдеріңді күтеміз» деген 
мағынада хат жіберген екен. Бірақ 
біздің жақтан жауап болмаған, арабтар 
орнына жаңа қонақүй салдырған.

Мырқы бабамыздың қажылықта 
болып, тәкиә салдырғанына елдің 
көзі жетіп отыр, күмәндары сейілген 
шығар деп есептейміз, араб өкілдері 
жерлестерімізді алып барып, көрсетіп, 
дәлелдеп отыр.

Мырқының байлығы жөнінде іні
сі Аппаз «Мырқы мырзадан бай кісі 
болмаған, оның алтын ақшалары Еу
ропаның ірі банктерінде жатыр. Тү
йелерінің өзі 39 мыңнан қайтты» 
деген.

Мырқы қажылықтан қайтқанда, 
Мұхаммед Абдыл Саттар ханның Ыс
тамбұл баспасынан шежіре алып кел
ген, оны ақын, жырауларға беріп, 
ха лыққа жыр етіп тараттырған. Ескі 
ше жіренің түпнұсқасы осы шежіреден 
алынған дейді. Архив құжаттарына 
сәйкес ол Перовск (Қызылордада) 
уез інің №43 дистанциясының басқа
рушысы болған, Перовск қаласы учи
лищесін қамқорлығына алған, қалада 
бірнеше сәулетті, сәнді үйлері болған, 
тіпті сол үйлер кеңес үкіметі тұсында 
да қызмет еткен.

Мырқы қажы қайтыс болғанда 
қазасын інісі Аппазға Ұлы жүз Айғожа 
естірткенде: «Құданың құдіреті күшті, 
Ділла жапырақ үзіліп жерге түсті, 
мына халқың айтайын десе айта алмай 
отыр, Мырқы қажы дүниеден көшті» 
деп көңілқос айтыпты.

Жаппас ұрпақтарының бірлесіп 
мешіт салуы, оның Мырқы қажының 
есімімен аталуы кездейсоқ емес, 

Алла қолдап, осындай ізгі бастамаға 
ықпалын тигізіп отырған шығар. 
Жалпы Мырқы қажы туралы деректер 
әлде де зерттеуді қажет етеді. Ес
туімше, осы мәселені Алматыда 
тұратын ағайынымыз, бірнеше кітап
тардың авторы Балтабай мырза қолға 
алған сыңайлы, сәттілік тілейміз.

Ұлтымыздың біртуар азаматы 
Д.Қонаевтың «Елдің елдігін танытатын 
да, тарихын жасайтын да, артына 
өшпес із, өлмес мұра қалдыратын да 
оның ұлы перзенттері» деп айтылған 
сөзінің Баймұрат батыр мен Мырқы 
қажы Жарасбайұлы сынды бірегей 
тұлғаларға қатысы бар. 

Мешітте 16 шілде күні үлгілі іс
тердің жемісі атап өтілді. Қала тұр
ғындары қатысып, қуанышты сәтті 
бөлісті. Мешіттің шаңырағы көтеріліп, 
әсем күмбездері орнатылды.

Жаппас ата қорының төрағасы, 
мешіт құрылысының демеушілерінің 
бірі және ұйымдастырушысы Мұрат 
қажы Тоқпанұлы жиналған көпшілікке 
құрмет көрсетіп, ірі қара шалып, дас
тарқан жайып, аруақтарға Құран оқы
тып, дұға бағыштады.

Мешіт құрылысында әлі де атқа
рылатын жұмыстар бар. Оны аяқтау 
үшін қомақты қаржы мен қажырлы 
еңбек қажет, яғни, жігіттерді ауқымды 
істер күтіп тұр. Ағайындар қолдан 
келген көмегін аянбай беріп жатыр. 
Арасында бірнеше миллиондап көмек 
көрсеткендер, асарға қатысушылар, 
тегін асауқат ұсынушылар бар, көп
теген жастарымыз өз еркімен асар 
ұйымдастырып, қолұшын беріп, құ
рылыс қарқынын тоқтатпауға үлес
терін қосуда. Бір сөзбен айтқанда, 
халықтың ынтасы мен бірлігі ар қа
сында көзге көрнекті жұмыстар ат
қарылды. Ағайындардың осындай 
бірлі гі мен жанашырлығын көріп оты
рып, мешіт құрылысын сәтті аяқтауға 
негіз бар. 

Амангелді ДӘРМЕНБАЕВ,
 еңбек ардагері

ДЗЮДОШЫЛАР 
ХАЛЫҚАРАЛЫҚ 
ТУРНИРГЕ АТТАНДЫ
Кеше, 4 тамызда Венгрия аста

насы Будапешт қаласында дзюдодан 
халықаралық «Masters» турнирі 
бас талды. Аталған жарысқа ел құ
рамасы сапында қызылордалық 
бал уандар да қатысады. 

Дүбірлі додада жерлесіміз Мағ
жан Шамшадин 60 келі салмақта 
сынға түссе, Абылайхан Жұбаназар 
81 келіде жүлдені сарапқа салады. 

Сондайақ, ерлер құрамасы са
пында Елдос Сметов (60 келі), 
Нұр қанат Серікбаев (60 келі), Ғұс
ман Қырғызбаев (66 келі), Жансай 
Смағұлов (73 келі), Данияр Шамшаев 
(73 келі), Дидар Хамза (90 келі), 
Нұрлыхан Шархан (100 келі), Ға
лымжан Қырықбай (100 келіден 
жоғары) бар.

Ал әйелдер құрамасы сапында 
Ғалия Тынбаева (48 келі), Аруна 
Жангелдина (78 келі), Камила Бер
ліқаш пен Ақерке Рамазанова (78 
келіден жоғары) ел намысын қор
ғайды.

Айтулы додада барлығы 56 елден 
келген 422 дзюдошы күш сынасады.

ҚЫЗЫЛОРДАЛЫҚ 
ВЕЛОШАБАНДОЗ 
ӘЛЕМ 
ЧЕМПИОНАТЫНА 
ҚАТЫСАДЫ
Шотландияның Глазго қаласында 

велоспорттан Әлем чемпионаты 
басталды. Онда қазақстандық спорт
шылар да бақ сынайды. Олардың 
қатарында қызылордалық Махаббат 
Үмітжанова да бар. Ол элитадағы 
тас жолдағы велоспорт командасы 
сапында жарыс жолына шығады.

Аталған бәсекеде Алексей Лу
ценко, Евгений Федоров, Игорь 
Чжан, Глеб Брусенский, Дмитрий 
Груз  дев, Рината Султанова және 
Фаина Потапова бәсеке көрігін 
қыз   дырады. Андерлер санатында 
жүл   делі орындар үшін Андрей 
Ремхе, Максим Тараскин, Ильхан 
Достиев, Егор Стрельников, Николя 
Винокуров және Руслан Алиев 
таласады.

Еліміздің түстерін тректегі 
велоспортта Сергей Пономарев, 
Андрей Чугай, Артем Захаров және 
Рамис Динмухаметов қорғайды.

БІР КҮМІС, ЕКІ ҚОЛА
Қырғызстан астанасы Бішкек 

қаласында таэквондодан жасөспі
рімдер, жас тар және ересектер 
арасында Әлем чемпионаты өтті. 

Жаһандық жарысқа 27 мемле
кеттен мыңға жуық спортшы қа
тысты. Беделді бәсекеде Даниал 
Ашықбай (60 келі) финалда қар сы
ласына есе жіберіп, күміс медальді 
қанағат тұтты.

Ал Медет Серікбай (70 келі) 
мен Жанайым Кәрім (58 келі) үздік 
үштіктен көрінді. 

«СБ» ақпарат

SERGEK«МЫРҚЫ ҚАЖЫ» 
МЕШІТІ БОЙ КӨТЕРДІ

Халқымызда «елу жылда ел жаңа, жүз жылда қазан» деген сөз бар. 
Иә, сол Кеңес кезеңінен жаңа дәуірге де көшкенімізге 50 жыл болмаса 

да, 30 жылдан астам уақыт өтіпті. Тоталитарлық құрсаудан біржола 
құтылып, дербес ел атанып, жаңа бетбұрысқа қадам бастық. Көптеген 

көзі ашық, сауаты мен білімі сай азаматтарымыз ұлтымыздың сол 
тұста басынан кешкен небір оқиғаларын айтып та, жазып та жатыр. 

Тіпті басқасын қойғанда, ұлтымыздың ұлт болып қалыптасуына 
дейін қауіп-қатер төнді ғой, тарихымыз бұрмаланды, көптеген зиялы 

азаматтарымыздың еңбектерін большевиктер жойды. «Біз кімбіз, ата-
тегіміз кімдер, қандай ел болдық?» деген ұғымдарға жауап алу қиынға 

соқты. Әсіресе, осы жағдайлар келешек ұрпақтың рухани дамуына, 
сөз жоқ, кері әсерін тигізді.

– Жастар – қоғамның қоз
ғаушы күші ғана емес, еліміздің 
бүгіні мен ертеңі. Сол себептен 
де қазіргі қоғамның жетекші 
күші ретінде еліміздің дамуы 
үшін жауапты екені мәлім. Жа
һандық даму үдерісіне іле су 
үшін біздің жастар білім мен 
ғылымға құштар, еңбек қор, 

бә секеге қабілетті, тәр бие лі, 
креативті, прагматик, шы ғар
машыл әрі жанжақты болуы 
шарт.

Жастарды қолдау бағытын
дағы мемлекеттік бағдарла ма
лар мен жобалар оларға жаңа 
мүмкіндіктер берері сөзсіз.

ҚР Ақпарат және қоғамдық 

даму министрлігі Халықаралық 
жастар күнін мерекелеудің 
«Жастармен бірге!» атты арнайы 
тұжырымдамасын бе кітті. Тұ
жырымдаманың үш бағыты 
айқындалған. Оған сай атаулы 
күнді  Сыр өңірінде атап өтудің 
облыстық ісшаралар жоспары 
әзірленді. Жоспарға сәйкес 
712 тамыз аралығындағы ап
та көлемінде шаралар ұйым
дастырылады, – деді облыстық 
жастар ресурстық ор та лығының 
директоры Талғат Тілес.

Оның айтуынша, 7 тамыз 
«Мүмкіндіктер күні» аясында 
ерекше жастарға арналған 
SMM және мобилография курс
тары, «Ел ертеңі – жас сар
баз» атты «Жас сарбаз» жас
өспірімдер әскерипатриоттық 

қозғалысының патриоттық ак
циясы, «Жастар денсаулығы» 
тақырыптық ашық есік күн дері 
ұйымдастырылады. Ал ер теңіне 
«Балаларға қуаныш сый лау 
күні» аясында «Мек тепке жол» 
акциясына үлес қосу, аймақ 
волон терлері және белсенді 
жас тар дың ат салысуымен ба
ла лар ойын алаңдарына жөн деу 
жұмыс та рын жүргізу жоспар
лануда.

9 тамызда «Экосана күні» 
аясында жастардың «Taza 
Alem» экологиялық акция ла ры, 
тазалық бағытындағы тақы
рып тық шаралары ұйымдас
ты рылса, 10 тамыз – «Абай 
күні» аймақ жастарының Абай 
Құнанбайұлына тағзым ету 
шарасынан бастау алады. Ай

мақтағы жастар және ерек
ше жастар арасында облыс тық 
спорттық турнирлер ұйымдас
тырылады.

Жастар күнінің негізгі 
шарасы – OPENAIR фор ма
тындағы галаконцерт. Ша рада 
аудандық спорт тық спарта
киа далар қорытындыланып, 
шы ғар машыл жастар сахна 
төрінде өнер көрсетеді. Ашық 
аспан астында жас кәсіпкерлер 
өнімдерінің көрмесі және «Тә
уелсіздік ұрпақтары» жоба
сы ның жеңімпаздары, «Үздік 
ау дандық, қалалық жастар 
ор  талығы» және «Үздік қыз
меткер» байқауының жеңімпаз
да ры марапатталмақ.

11 тамызда «Жас отбасы
лар күні» аясында мемлекеттік 

бағдарламаларды түсіндіру 
шаралары жә не жас отбасылар 
арасындағы түрлі форматтағы 
конкурстар, психологиялық 
тре нингтер, ертеңіне «Еңбек 
күні» аясында барлық дең
гейдегі жастар ре сурстық орта
лықтарының ба засында күндізгі 
жастар ла герьлері өткізіледі. 
«Бір тол қында» атты Street work
out, еңбеккер жастар арасында 
сайыстар ұйымдастырылып, 
ме  рекелік концертпен түйін
деледі. Оған қоса, әлеуметтік 
желілерде жастар арасында 
#JastarDay блиц сауалнамалар 
мен челлендждер жолданады.

Облыс көлемінде жастар 
ор  талықтарының ұйымдас ты
руымен 110 ісшара өткізі ліп, 
оларға 20 мыңға жуық адамды 
тарту жоспарлануда.

ХАЛЫҚАРАЛЫҚ ЖАСТАР КҮНІ ҚАРСАҢЫНДА

ЖАСТАРҒА МҮМКІНДІКТЕР ЖОЛЫ АШЫЛАДЫ
Бүгінде жастардың өзін көрсетуіне қазір барлық 

мүмкіндік бар. Ерекше қолдаудың лебі мен легі тоқтаған 
емес. Айтпағым, 12 тамыз – Халықаралық жастар күні. БҰҰ 

Бас Ассамблеясының 1998 жылы 8-12 тамызда Лиссабон 
қаласында өткен Бүкіләлемдік конференциясының ұсынысы 
бойынша бекітілген. Біздің елімізде де Жастар күні дәстүрлі 

түрде атап өтіліп келеді.

Айдар САЙЛАУОВ,
«Сыр бойы»Sb


